
Ti tan jina chronka ch'in
Marcos

Nteje mé kjuakoxin ch'in Juan Bautista
(Mt. 3.1-12; Lc. 3.1-9, 15-17; Jn. 1.19-28)

1 Xikihi mé xrankixixin ti tan jina kuénte Jesu-
cristo mé ti Xjeen Dios.

2 Osé mé kjudk'e ch'in Isafas mé ijnko nkexro
tsichr'an Dios chronka itén ch'dn k'uékjin ch'an
nkexri nixjehe Dios ti Xjeen ch'an ntachro kixin:
Janhan tsochr'an ijnko nkexro tsochronka tan

kuentana tsiténxin ntia,
Kixin tsjasiyoxin ch'dn ntia kuénta.”
3 Nta tsinhin sin itén ijnko nkexro tsjak'e nteje
ts'éya tsontachro kixin:
“Toxakonhanrd ncheyoxinra ntia tsixin Inchéni, tak-
itjehéra ijnko ntia ntoi.”t
4 Tiha mé xiteya ikui ch'in Juan Bautista, mé
xikaha kjudk'e ch'dn nteje kuikite ch'an chojni.
Kjuakohe ch'an chojni ntiha kixin chrokjuinki sin ti
nkehe tjenkaydxin sin chrokuitohe sin ti ijié sin nta
chrokuikite sin kixin xikaha mé chrokjulin ijié sin.
5 Itsjé chojni kuixin estado Judea la ko ti chjasin
Jerusalén ikui sin ti kjudk'e ch'in Juan kuinhin sin
ti nkehe kjuako ch'dn nta chronka sin ti jie yama
sin ntd ch'in Juan mé kuikitexin sin ch'dn ntario
Jordan.

* 1:2 Malaquias 3.1 T 1:3 Isafas 40.3

6 T{ ké ch'in Juan mé tsik'6na kaxree kocamello
la ko ti nkehe chr'inkat'6xin ch'dn mé tsik'Ona tjoa.
A nta ti nkehe kjone ch'an mé kochjoa la ko tsjen
kotsjenta ténoxin nteje. 7 Mé kjudk'ekjakohe ch'dn
chojni ntachro ch'an kixin:

—Iton ti janhan mé tsichréhe ijnko nkexro antsi
ma chonta kjuachaxin, a ntd janhan la kanhyo.
Méxra chrokosuana chrokjuasintanka ti correa ti
tokaté ch'an. 8 Janhan mé inta 6 kuikitexinra. Nta
jehe ch'an mé tsikitexinra ch'an ti Nchakuen Dios
—ichro ch'in Juan.

Ch'in Juan kuikite ch'an ti ch'in Jests
(Mt. 3.13-17; Lc. 3.21-22)

9 Nta ti yaon a ch'in Jesus, k'uaxrjexin ch'dn
chjasin Nazaret estado Galilea. Na nta ch'in
Juan mé kuikitexin ch'dn ti ntario Jorddn. 10 Ti6
k'uaxrjenkixin ch'in Jesus ti inta, nta Xrinahya
titaya k'uitkuén ch'dn na 0 xitjehe nkajni la nta ti
Nchakuen Dios éxi kontdd k'uinkajinxin ntiha nta
kjudk'e chritadn kja ch'dn. 11 Ntd xrinahya kuinhin
sin nixja Dios nkaya nkajni, ntachro kixin:

—Janhan mé xjanna ima tjuaha ti jaha. Ima
chana kixin nchexiteyana ti jaha —mé xikaha
kuinhin sin.

Ch'in Tsochren chrokjuachroe ti ch'in Jesus Kixin
chrokjuasin ch'an jie

(Mt. 4.1-11; Lc. 4.1-13)

12Nt4 ti Nchakuen Dios mé sdkjuiko ti ch'in Jesus

nteje. 13 Kjuak'e ch'dn cuarenta yaon ti nteje la ko
ntiha mé k'uixin ko jiehe nta ch'in Tsochren a na
meé tjinkaon chrdkjuachroe ch'an. La nt4 ti sin angel
kui k'uayakonhen tijehe ch'an.

Ch'in Jesus kjuankixixin Kjuako ch'an estado
Galilea
(Mt. 4.12-17; Lc. 4.14-15)

14 Kjuixin kjudk'echjina ch'in Juan ntoechiso nta
ch'in Jesus na mé sdkjui ch'an n6 estado Galilea
sakjuikjakohe ch'an ti sin ntiha ti tan jina kuénte
Dios. 15 Nta ntachro ch'an kixin:

—O Kkjuixraka ti yaon, la 6 tsi ti kjuachaxin
kuénte Dios ts'etoan ch'dan. Chrokuitohéra ti nkehe
jinahya k'uékjenkayaxinra a nta chrokuitekdonra ti
tan tsadxinra —mé xikaha kjuako ch'in Jesus.

Ch'in Jesus k'uiyehe noo ti sin itsé koche
(Mt. 4.18-22; Lc. 5.1-11)

16 Ch'in Jesus tjetji ch'dn chrinta ntayaon Galilea
nta xrinahya k'uikon ch'dn ti ch'in Simoén la ko
ti kiché ch'an mé it'in Andrés, mé koche xritsé
sin, ntd tinkak'e sin ti nchisén chrinki nta. 17 Nta
ntachro ti ch'in Jesus kixin:

—Chréhéra ti janhan, nta tsotjahdara xra tsjéyara
chojni —ichro ch'an.

18 Nta tuénxin kuitohe sin ti nchisén k'uétséya sin
koche nté sakjuiko sin ch'an.

19 Nt4 kjinhya kjuiji ch'in Jests nta k'uikon ch'an
ti yaa xjeen ch'in Zebedeo. Ijnko mé it'in Jacobo.
A nta ti 1 jnko la mé it'in Juan. Jehe sin la ko ti
it'é sin tjejoxenhen sin ti ntabdarco tjejotjonité sin ti
nchisén tséya sin ti koche. 20 Na ntd ch'in Jesus mé
k'uiyehe tijehe sin kixin kjaxin tsochréhe sin ch'an.
A nta tuénxin kuitohe sin ti it'é sin ch'in Zebedeo
kuitoeko ch'an tintabarcola ko ti sin tjinkitsa ch'an
ch'e xra. A nta jehe sin sakjuiko sin ch'in Jesus.

Ijnko chojni chonta ijnko nchakuen ti jinahya
(Lc. 4.31-37)

21 Nta Kkjuliji sin ti chjasin it'in Capernaum. Na
nta ti yaon t'ok'éhe sin mé k'uixenhen ch'in Jesus
ti ninko Israel. Na nta ntaha mé kjuankixin ch'an
kjuako ch'dn. 22 A ntd ti chojni siin ntiha mé
chrakon sin kuinhin sin ti nkehe kjuako ch'an kixin
kjuakoxin ch'an kixin chdnta ch'dn kjuachaxin, la
jehya éxi ti sin maestro tjako tiley, ichro sin. 23 Nt4
ti ninko Israel chjasin ntiha itjen ijnko chojni
chodnta ijnko nchakuen ti jinahya k'uiyato ntachro
kixin:

24 —;Nkekuenté tjiaté ti jeheni kain ni?
Jaha Jesus Kjuixian Nazaret. ¢A K'uinka kixin
sinchek'itjadyanni? Janhan mé 6 kjudatsoan ti jaha,
la ko nona kixin jaha ti nkexro tjéa kuente Dios
—mé xikaha ichro ti nchakuen ti jinahya.

25Nta ch'in Jesus mé k'uetuenhen ti nchakuen ti
jinahya ntachro ch'an kixin:

—Tanid, t'axrjéxian ti jehe ch'an —mé xikaha
ichro ch'in Jesus.

26 A ntd ti nchakuen ti jinahya mé
Kjuinchek'aniate ti ch'in a la ko K'uiyatoxin tsen
nta k'uaxrjexin ti ch'in a. 27 A ntd kain sin chrakon
sin ntd kjuanchankihi sin kichd sin, ntachro sin
kixin:

—¢Xa nkexro tiha kixin tjako ch'an nkehe nixin?
Jehe ch'an chonta kjuachaxin Kkixin t'etuenhen
ch'an ti nchakuen ti jinahya la titekakonhen —mé
xikaha ichro sin.

28 Anta imad tjoka k'uixikdnohe kain xin sin estado
Galilea kixin nkexri ti kjuachaxin choénta ti ch'in
Jesus a.

Ch'in Jesus Kjuinchekitohe jina ti ich'ee ti ch'in
Simon Pedro

(Mt. 8.14-15; Lc. 4.38-39)

29Nta ti ch'in Jesus mé k'uaxrjexin ch'dn ti ninko,

a nta tuénxin sdkjuiko ch'dn ch'in Jacobo la ko ch'in
Juan, sakjui sin ntoe ch'in Simon la ko ch'in Andrés.
30 Nt4 ti ich'ee ch'in Simdn na tjetsinka tjan, nihi
tjan kixin chonta tjan soa. Nta chénka sin ti ch'in
Jesus. 31 Nta kdchjina ch'dn ti tjetsinka tjan ntd itsé
ch'an tja tjan k'uinkatjen tjan. Nta tuénxin kjulinhin
tjan ti s6a chonta tjan. Nta kjuanjon tjan nkehe
sine sin.

Ch'in Jests Kjuinchekitohe jina nchonhya chojni nihi
(Mt. 8.16-17; Lc. 4.40-41)

32 A ntd ti6 kjuidtadn yaon ti6é k'uixin tie kuikohe
sin ti ch'in Jesus kain ti sin nihi la ko ti sin
choénta nchakuen jinahya; 33 na ntd kuenté chjasin
kojnkotsé sin k'uixintanki sin ntdja ti nchia a. 34 Nta
Kjuinchekitohe ch'an jina kain ti chojni nihi chonta
nchonhya clase chin la ko kuakitsje ch'an kain
ti nchakuen ti jinahya. Na i kjuanjonhya ch'an
kjuachaxin kixin tsonixja ti nchakuen ti jinahya
kixin 0 Kjuatsoan tiha nkexro ti jehe ch'an.

Ch'in Jesus mé kjuako ch'dan estado Galilea
(Lc. 4.42-44)

35 Nta naxa sitié k'uaya ch'in Jesus k'uaxrjexin
ch'an ti chjasin a sakjui ch'an nteje kixin ntiha
nixjeexin ch'dn It'é ch'dn tjen nkaya nkajni. 36 Nta
ch'in Simon la ko ti sin xriko ch'dn mé sakjuikjeya
sin ch'an. 37 Ntd k'uitja sin ch'dn nta chénka sin
kixin:

—XKain sin Xritjeya sin ti jaha —ichro sin.

38 Nta ntachro ch'in Jesus kixin:

—Satsjini 0kjé chjasin chjinaxon Kkixin ntaha
kjaxin tsjakoha sin ti tan jina, kixin Xikaha mé ti
k'uaxrjexian chjasin ntiha.

39 Ntd nkuixin estado Galilea sdakjul ch'dn
kuinkakjako ch'an jnkojnko ninko la ko kuakitsje
ch'an ti nchakuen ti jinahya chdnta sin.

Ch'in Jesus kjuinchekitohe jina ijnko ch'in chonta
chinlepra
(Mt. 8.1-4; Lc. 5.12-16)

40Nt4 kuiijnko ch'in chdnta chinlepra kjudk'exin
toch'in ch'an nkayakon ch'in Jesus nta chrondehe
ch'an ntachro ch'an kixin:

—Ti tjinkdvan jaha la jina chrokjuinchekitohéni
jina—ichro ch'an.

41 Ntd ch'in Jesus na imda kuikondehe ch'an ti
ch'in a na nta kjuentoad tja ch'an kjuak'e tja ch'an
chritadn ti ch'in nihi a nta ntachro ch'an Kkixin:

—Meéxra xikaha tjinkavan. Nta jie sintakitgha
jina—ichro ch'an.

42 A ntad xikaha ntachro ch'dn nta tuénxin
kjuiin ti chinlepra nta kuitohe ch'dn jina. 43 Nta
k'uetuenhen ch'in Jesus ti ch'in a Kixin tjoka satsji
ch'an, ntachro ch'an Kixin:

4 —Ninkexro chenkahya ntihi; jehd satjia
tjdkohé ti ch'in nchat'a kixin 0 kjulinhan ti chinlepra
la ko tjanjuan ti nkehe tsik'etoan ch'in Moisést
kixin tsonoexin kain Xin chojni Kixin 0 kuitoha jina
—ichro ch'an.

45 A ntd ti ch'in tsikitohe jina, a ntd sakjui ch'an
kjuankixin ch'dn chénka ch'dn kain xin chojni

I 1:44 Levitico 14.1-32

kixin nkexri kuitohe ch'an jina. Méxra xitjahya
ts'ixenhen ch'in Jesus noxin nijnko chjasin na nta
k'uaxrjenta ch'dn ti kohya chojni. Nta kjonté la
Kkjuitsjehe sin ch'an kjuixin sin nkuixin chjasin.

2

Ch'in Jesus mé Kjuinchekitohe jina ijnko chojni
tsik'en toté
(Mt. 9.1-8; Lc. 5.17-26)

1 Nta 6 k'udtsinka iso yaon ntd ch'in Jesus mé
Xikjan ch'an chjasin Capernaum. Nta K'uixikonohe
chojni kixin ijnko nchia ntiha kjuédk'e ch'dn. 2 Nta
tuénxin nchonhya chojni kochjina ntd kjuachahya
tl nchia k'uixixenhen sin la ko kjaxin kjuachahya
tl ntdja nchia chrok'uixintanki sin. A nta ch'in
Jesus kjuako ti tan jina kuénte Dios. 3 Nta kui no6
sin tinkatsénki sin ijnko ch'in tsik'en toté ch'an.
4 Kjancho xitjahya kdchjina sin ti tjen ch'in Jesus
kixin nchonhya chojni siin. La ntd K'uit'Otjen sin
ti chritadn nchia a nta k'oxrat'o sin. Na nté ijnko
hno kjuak'ete sin ti kania tjenkaya ti sinnihi a nta
kjuinkajin sin ntoi ti tjen ch'in Jesus a. 5 Ti6 k'uikon
ch'in Jesus ti nkehe kjuich'e sin ntd 6 nohe ch'an
kixin chaxin ima tinkachonki sin ti jehe ch'an. Nta
nixjehe ch'an ti sinnihi ntache ch'an kixin:

—Xjeenni, 0 kjuixin Kjulinhan ti jie chonta —meé
xikaha ichro ch'an.

6 Na ntd iso ti sin maestro tjako ti ley tjejotjaxin
sin ntiha na nté jeho6 sin mé kjo sin asén sin kixin:
7«¢Nkekuenté xikaha nixja ti ch'in i ncheyo6he ch'dn
asen ch'dn Dios? Kixin ninkexrd xitjahya tsjatsiin
ijie kixin jeho Dios mé chonta kjuachaxin tsjatsen

ijié chojni”, mé xikaha ikjo sin asén sin. 8 Nta ch'in
Jesus la 6 nohe ch'an nkehe tjenkayaxin sin. Nta
ntachro ch'an kixin:

—¢Nkekuenté  kixin  xikaha tjenkaydaxinra?
9 ;Nkehe antsi ma xrahya chrontdtjan ch'an? ;A
antsi xrahya chrontdtjan ch'dn kixin 0 Kkjuixin
kjulinhin ch'an ti jie yama ch'an, o 4 antsi xrahya
chrontatjan ch'an kixin chrok'uinkatjen ch'an
chrokjuendjin ch'an kaniee ch'dn nta sachrokjui
ch'an? 10 Méxra jie tsjdkoxian kixin ti Xjeen
Dios K'0na Chojni mé ntihi chjasintajni chonta
kjuachaxin tsjakjlinhin ijié chojni —ichro ch'an.

Nta ntache ch'dn ti ch'in xitjahya tji kixin:

11 —Jaha tétuanhan t'inkatjen, tjendjian kaniaa
na satjia ntoa —ichro ch'an.

12 A nta ti sinnihi na tuénxin k'uinkatjen ch'an
kjudk'exin toté ch'dn na kjuendjin ch'an kaniee
ch'dn na kuadmd ch'an k'vaxrjexin ch'an nchia
sakjul ch'an. Na ntd kain ti sin siin a tsjehe sin
nkexri konhen na chrakon sin la ko kjuanchehe sin
Dios kjuasayé. Nta ntachro sin kixin:

—K'uikonhyéni ti nkehe i —ichro sin.

Ch'in Jesus k'uiyehe ch'in Levi
(Mt. 9.9-13; Lc. 5.27-32)

13 A ntd chr'éxin ch'in Jesus mé saxikji ch'dn inad
chrinta ntayaon. Ntd kain Xin chojni kochjina sin
ti tjen ch'dn ntd kjuako ch'dn. 14 Nt4 k'udtsinka
ch'dn k'uikon ch'an ti ch'in Levi Xjeen ch'in Alfeo
tjetjaxin ch'an tjenchekjénki ch'an. Nta ch'in Jesus
mé k'uiyehe ch'an, ntachro ch'an kixin:

—Chréhé ti janhan —ichro ch'an.

Ntd ch'in Levi mé tuénxin Kk'uinkatjen ch'dn
chréhe ch'an ti ch'in Jesus.

15 A ntd ch'in Jesus kjudk'e ch'dn ntge ti ch'in
Levi, la ntd kjuanjon sin nkehe sine ch'an la ko
kjaxin k'uéjéo nchonhya ti sin nchekjénki la ko
kjaxin 1 so chojni chonta jie. Mé kain ti sin a mé
tjejotjaxin sin tjejoneko ti ch'in Jesus la ko ti sin
k'udjiko ch'an, kixin nchonhya chojni chréhe sin ti
jehe ch'an. 16 Na nta ti sin maestro tjako tiley la ko
ti sin fariseo k'uikon sin Kixin ch'in Jesus tjejoneko
kain ti sin nchekjenki la ko ti 1 so sin chonta jie, a
nta ntache sin ti sin k'udjiko ch'an kixin:

—¢Nkekuenté Kkixin ti maestro kuentara neko
ch'an la ko t'ikao ch'an ti sin nchekjénki la ko ti 1
so sin chdnta jie? —ichro sin.

17Na ntd ch'in Jesus kuinhin ch'dn nkehe ti tjo sin
a. Nta nixjehe ch'an ti sin a ntachro ch'an kixin:

—T1i sin niehya t'ichjanxienhya sin nkexro sich'e
xroan. Nahi. Jeho ti sin nihi mé t'ichjanxinhin sin
nkexro sich'ehe sin xroan. Janhan na k'uinkahya
ntihi kixin chréok'uiyaha chojni jina tjejo sin. Nahi.
K'uinka kixin ts'iyaha chojni chonta jie —ichro
ch'an.

Tjanchankihi sin ti ch'in Jests Kixin d chrokjonehya
sin tio tsonixjehe sin Dios
(Mt. 9.14-17; Lc. 5.33-39)

18 Ijnko yaon na mé kain xin ti sin k'uék'ajiko
ch'inJuan Bautista la ko ti sin fariseo a mé kjonehya
sin kuenté yaon kixin mé xikaha ts'dyéhe sin
kjuaxroxin, ichro sin. A nta kui iso chojni nixjehe
sin ti ch'in Jesus ntachro sin kixin:

—c¢Nkekuenté kixin ti sin k'uék'ajiko sin ti ch'in
Juan la ko ti sin fariseo la nehya sin jie, a nta ti sin
xrikoa la ine sin? —ichro sin.

19Nt4 kjuatehe ch'in Jesus ntachro ch'dn kixin:

—¢Xa chrokjonehya ti chojni tsik'iyehe sin
kochjina ijnko kia tsotehe chojni ti naxa tjejoko sin
tinkexro tsotehe? Tinaxa tjen ti nkexro tsotehe la
xitjahya kixin chrékjénehya sin. 20 A nt4 itsi ijnko
yaon itsi chojni satsjiko sin ti ch'in tsikotehe, nta ti
yaon la chaxin sinehya sin.

21’Ninkexrd chrokjuak'eniehe ijnko ka 6 ntaxin
it'o ka nixin Kkixin ntad chrokjuixéhe ti ka nixin
nta antsi ma chrok'uichje ti ka ntaxin a. 22 La
ko kjaxin ninkexrd chrodkuikia xran vino nixin
ijnko tjuaxran 0 ntaxin; kixin t{ Xran vino nixin la
chrokotséchje ti tjuaxran ntaxin nta chrok'uitjayan
ti xran la ko ti tjoa. Meéxra ti Xran vino nixin
chrokuikia ijnko tjuaxran nixin —mé xikaha ichro
ch'in Jesus.

Tt sin K'udjiko ch'in Jests mé ik'uin sin iso neno
noatrigo ijnko yaon t'ok'éhe sin
(Mt. 12.1-8; Lc. 6.1-5)

23 Jjnko yaon t'gk'éhe sin na ch'in Jesus la ko ti
sin k'udjiko ch'an mé k'udtsinka sin ijnko nonte siin
noatrigo. Na nta ti sin k'uajiko ch'an kjuankixin sin
ik'uin sin iso noatrigo. 24 Na ntd iso ti sin fariseo
kjuanchankihi sin ti ch'in Jesus a kixin:

—¢Nkekueénté kixin ti sin xrikoa tjejoch'e sin xra
ijie? Na mé kohya kjuachaxin tsonhen xra ti yaon
t'ok'éheni —ichro sin.

25Nta kjuatehe ch'dn ntachro ch'an kixin:

—A  Kjuinchekudxinhyard jahard ti xroon
chronka nkehe kjuich'e ch'in David la ko ti sin
k'udjiko ch'dn ti k'uén sin kjinta? 26 A ntd jehe
ch'an Kk'uixenhen ch'dn ntge Dios tio kjudk'e
nchat'd Abiatar k'uetoan, a nta kjone ch'an tiniotja
tsikdyaon Kkjonté jeho ti sin nchat'd mé k'uéchonta
kjuachaxin sine sin la kjaxin chjéhe ch'an ti sin
K'udjiko ch'an™ —ichro ch'in Jesus.

27Kjaxin ntachro ch'in Jesus kixin:

—XK'0na ti yaon ts'ok'éhe chojni kixin t'ichjanxin
sin, la jehya Kkixin chrokjuikosdyehe ti yaon a.
28 A nta ti Xjeen Dios K'6na Chojni mé chonta
kjuachaxin ts'etoan nkehe tsonhen ti yaon
t'ok'éheni —ichro ch'an.

3
Ijnko chojni tsixamd tja
(Mt. 12.9-14; Lc. 6.6-11)

1 Nta ch'in Jesus k'uixenhen ch'dn ijnko ninko
Israel inad. Na mé ntiha tjen ijnko ch'in tsixdma
ijnko tja ch'an. 2 Na nta kdchjina iso chojni tsdyehe
sin ch'in Jesus ts'ikon sin kixin & sinchekitohe ch'an
jina ti ch'in tsixama tja ti yaon t'gk'éhe sin kixin mé
jina tsjanchia sin jie, ichro sin. 3Nta ch'in Jesus mé
ntache ch'an ti ch'in tsixdma tja a kixin:

—T'inkatjen, tjak'e jnkosiné ntihi —ichro ch'an.

4 A ntd kjuanchankihi ch'in Jesus ti sin siin ntiha
kixin:

—¢Nkehe siin  kjuachaxin tsonhen ti yaon
t'ok'éheni?  ¢A chrokjuich'eni ti jina ni o &
chrékjuich'eni ti jinahya? ¢A chrokjuinchekitoheni

* 2:26 1 Samuel 21.1-6: Levitico 24.5-9

chojni jina ni @ & chrok'dyanni chojni? —ichro
ch'an.

A ntd jehe sin la tadnikoa sin. 5 Na nta ch'in Jesus
la ninkaon ch'dn koma ch'an ti jehe sin la ko t'ava
ch'an kixin tjinkakonhya sin tsikonéehe sin chojni.
Na nta k'uetuenhen ch'an ti ch'in a kixin:

—Tjéntoa tja —ichro ch'an.

A nta kjuéntod ch'an tja ch'dan la 6 kuitohe tja
ch'dn jina. 6 Na ntd ti sin fariseo a k'uaxrjexin
sin ninko sakjui sin k'uito sin ti sin kuénte ch'in
Herodes nta kjuenkayaxinko kicho sin kixin nkexri
chrok'oyan sin ti ch'in Jesus.

Nchonhya chojni siin chrinta ntayaon

7Ntd ch'in Jesus la ko ti sin k'udjiko ch'dn sakjui
sin chrinta ntayaon a. A ntd nchodnhya cho-
jni Kjuijichréhe sin tsikixin sin né estado Galilea
la ko kjaxin tsikixin sin né estado Judea & la
ko chjasin Jerusalén la ko estado Idumea la ko
ikjé sin kuixin sin no tohe ntario Jordan la ko
iso sin tsikixin sin nd chjasin Tiro la ko noé ch-
jasin Sidon. Na mé kain sin tsikinhin sin kixin
nkexri ti kjuaxroan jié kjuasin ch'in Jesus nta
kuichréhe sin ch'dn Kkixin chrék'uikon sin tiha
kjaxin. 9 Ntd k'uetuenhen ch'dn ti sin k'uajiko
ch'an a kixin ntahod chrokjuak'echonhen sin ijnko
ntabdrco. A ntd ti imd chrodk'uixitja sin ch'an
nta chrok'uixenhen ch'an ti ntabarco, a nta ntiha
chrokjuak'e ch'dn tsochrdnka ch'dn. 10 Kixin it-
sjé chojni tsikjinchekitohe ch'an jina, na nta kain
Xin ti sin nihi K'uixitja sin ch'dn kixin tjinkaon sin
chrékudkoxin sin ch'dn. 11 Kjaxin ti sin chonta
nchakuen ti jinahya na mé tio k'uikon sin ti ch'in

Jesus nta k'uéjoxin sin toch'in sin nkayakon ch'an.
Nta k'Oyako ti nchakuen ti jinahya a ntachro Kkixin:
—Jaha mé ti Xjeen Dios.
12 A nta ch'in Jesus ntdche ch'dn ti nchakuen
t jinahya kixin kohya kjuachaxin tsochronka kixin
nkexro ti jehe ch'an.

Ch'in Jesus kjueyd ch'dn teyo sin ts'ajiko ch'an
(Mt. 10.1-4; Lc. 6.12-16)
13 A ntd chr'éxin chriin ch'in Jesus ijnko jna,
a ntd ntiha k'uiyehe ch'an ti sin tjinkaon ch'an
chrok'uajiko ch'dn nta kochjinehe sin ch'an.
14 Nta kjueya ch'an tey0 ti sin ts'ajiko ch'dn kixin
ts'etuenhen ch'dn sin sdtsji sin tsjako sin ti tan
jina. 15 Kjuanjon ch'dn kjuachaxin sinchekitghe
sin chojni nihi jina la ko tsakitsje sin nchakuen ti
jinahya chodnta chojni. 16 A nta ti sin i mé ti teyo
sin tsikjeyd ch'an mé it'in sin xXikihi: Simo6n na mé
kjuinchek'in ch'dn Pedro; 17 la ko Jacobo la ko ti
kicho ch'dn Juan mé xjeen ch'in Zebedeo. Kjaxin
Kjuinchek'in ch'an sin Boanerges mé t'axrjexin
kixin Xjeen Sitjonta. 18 La ko Andrés la ko Felipe

la ko Bartolomé la ko Mateo la ko Tomas la ko
Jacobo, it'é mé it'in Alfeo, la ko Tadeo la ko i jnko

Simon tihi mé kueénte ti sin cananista, 191a ko Judas
Iscariote, mé Kjuinchekji ti ch'in Jesus chr'éxin.

Ntdchro sin kixin ch'in Jesus chonta kjuachaxin
kueénte ti Jinahya
(Mt. 12.22-32; Lc. 11.14-23;12.10)

Na nta chr'éxin ch'in Jesus la ko ti sin k'udjiko
ch'dn k'uixenhen sin ijnko nchia. 20 A ntd inad
kojnkotsé nchonhya chojni, a nta xitjahya sine sin.
21 Nta kodnohe ti sin naxa kjéhya ch'in Jesus nta

ikui sin satsjiko sin ch'an Kixin ntachro sin kixin 0
tsik'ixikjdn ch'an.

22 Kjaxin ti sin tjako ti ley kuixin sin Jerusalén,
ntachro sin kixin:

—Ti ch'in i chdnta ch'an ti ch'in Beelzebu, mé
ch'in Tsochren, mé ti nkexro t'etuenhen kain ti
nchakuen tijinahya nta xikaha tjacha ch'an takitsje
ch'dn nchakuen ti jinahya a —ichro sin.

23 Nta ch'in Jesus k'uiyehe ch'dn ti sin nta
KjuincheyGexin ch'dn ntachro ch'an kixin:

—¢Nkexri  Kkixin  jnkokon ch'in - Tsochren
chrokuakitsje asén? 24 A ntd ti sin t'etoan ijnko
nacion tjanjonko kiché la tsjachahya ts'etoan.
25 La ko kjaxin ti sin jnkokod ntoe jnkokodhya
tjenkayaxin sin nta Xxitjahya ts'ejoko kicho sin.
26 A ntd ti chaxin ch'in Tsochren jnkokdnhya
tjenkayaxin tjanjonko kich6 la nta ts'itjayan
kjuachaxin kuente.

27°Ninkexro tsjacha ts'ixenhen ntoe ijnko chojni
jiehe kixin ts'axrjehe ti nkehe chodnta ch'an. Nahi.
T'ichjanxin saoxin sinchenteto ch'an ti ch'in jiehe
Kkixin jina tseéhe ch'an nkehe chonta ti ch'in a.

28 ’Iinko nkehe chaxin tsotjonkara Kkixin tié
tsoxraxinkaon ijnko chojni ti jie chonta la ko
tsochrondehe Dios la nta tsjakjiinhin ch'an kain ti
jie la ko kain ti nkehe jinahya tsintachro sin. 29 A
nta ti nkexro ts'antaxinhin ti Nchakuen Dios na mé
Xitjahya tsjlin ti jie na mé jnkochrixin tsochonta sin
tijie a —ichro ch'an.

30 Mé xikaha ichro ch'an Kkixin ti sin a tsintdchro
sin kixin ijnko nchakuen ti jinahya mé chonta tijehe
ch'an.

Tiiné la ko kicho ch'in Jests
(Mt. 12.46-50; Lc. 8.19-21)

31 A nta kui iné ch'in Jesus la ko kiché ch'an tjejé
sin ntdja 6 na ntd k'uetuenhen sin ijnko chojni
tsjik'iyehe ch'dn. 32 A ntd ti sin tjejotjaxin ti tjen
ch'in Jesus ntiha chénka sin ch'an kixin:

—Ina la ko kichud tjejé sin ntoja xritjeya sin ti
jaha. —ichro sin.

33 Ntd ntachro ch'an kixin:

—¢Xa nkexro ti nana la ko nkexro ti kichina?
—ichro ch'an.

34 Ntd komad ch'an ti chojni tjejdétjaxin ti tjen
ch'an nta ntachro ch'an kixin:

—]Jahard mé nana la ko kichind. 35 Kain ti sin
nchexiteya tinkehe tjinkaon Dios na mé ti sina mé
kichina la ko nana —ichro ch'an.

4

KjuincheyoOexin ch'an éxi ijnko chojni t'enka nonte
(Mt. 13.1-9; Lc. 8.4-8)

1 Ch'in Jesus mé Kkjuankixin ch'dn kjuakoxin
ch'an chrinta ntayaon inaa. A ntd ntiha mé
kojnkotsé nchonhya chojni ti tjen ch'an. Nta ijnko
ntabdarco tjenkatadn nta k'uit'dtjen ch'dn, a nta
ntaha kjudk'e ch'an kjuakoxin ch'dn. Nta kain
ti sin tsikOjnkotsé mé kuitohe sin chrinta ntayaon
k'uéjokinhin sin. 2 Nchénhya nkehe kjuako ch'dn
Kjuinchey0Oexin ch'an. Nta ntachro ch'dn Kixin:

3 —Tinhinra tihi: Ijnko chojni sdkjuik'enka
nontee. 4 Mé xikaha sdkjuik'enka ch'dn iso ti
noatrigo a. Nta iso noa la tsik'dnotjen ntia nta
kui koxroxe k'uinka va ti noa. 5 A ntd iso noa
na mé Kk'uitji chrik'a xro ti kohya itsjé nche nta

tjoka k'uayan kixin tjinhya chdnta nche. 6 A nta ti6
kjuiton yaon la nta ti ka la chjan; la ko chdntahya
nuee a ntd xdmd. 7 A ntd { so noa kjuitsinkak'a ti
siin kach'i la nta ti kach'i k'uanki la nta ti noa i
k'6nahya kixin sitja ti kach'i. 8 A ntd iso ti noa k'uitji
nche jina la ntd k'uayan la ko k'uanki nteto la ko
k'Ona jina. A nta ijnko noala mé k'6na treinta neno
noa. A ntd i jnko la mé k'éna sesenta neno noa, a
nta 1 jnko la k'Ona ijnko ciento neno noa —ichro
ch'an.

9Nta ntachro ch'an kixin:

—Ti nkexro tjinkaon chrokuinhin la chrékuinhin
—ichro ch'an.

Ch'in Jests chronkaxin nkexri t'axrjexin ti nkehe
ntdchro ch'dan
(Mt. 13.10-17; Lc. 8.9-10)

10 A ntd chr'éxin, tié kuitohe ch'in Jesus jehé
ch'dn, antd tisintjejo chjinaxontitjen ch'dnlako ti
teyo sin k'udjiko ch'an mé kjuanchankihi sin ch'an
kixin nkexri t'axrjexin ti nkehe Kjuincheydexin
ch'an. 11 Nta ntachro ch'an kixin:

—A ntd jahara la Dios mé sintanohara ti nkehe
tienxinhya chojnikueénte ti kjuachaxin kueénte Dios,
a ntd ti sin titekakonhya la 6 Kkjuintay6axuan
kain nkehe kuinhin sin. 12 Kixin kjonté ts'ikon
sin la éxi k'uikonhya sin, la ko kjonté tsinhin sin
la tsienxinhya sin kixin nta chrok'uixitoxinhya ti
tjenkaydxin sin a la ko chrokjulinhya ti ijié sin™
—ichro ch'an.

Ch'in Jesus chronkaxin nkexri t'axrjexin ti nkexro
Sdkjutk'enka
(Mt. 13.18-23; Lc. 8.11-15)

* 4:12 Tsaias 6.9-10

13 Nta ntache ch'an sin kixin:

—¢A  Kkiénxinhyard jahard nkexri t'axrjexin
ti nkehe Kkjuintaydaxian ni? ¢A nta nkexri
chrokiénxinra ti i so nkehe naxa sintaydaxian? 14 A
nta ti nkexro sakjuik'enka ti tje a mé yohe ijnko
nkexro sdkjuikjako itén Dios. 15 A ntd iso chojni la
éxi ti tje kjuitsinka ntia; kixin kuinhin sin itén Dios,
nta chr'éxin 6 kui ch'in Tsochren kjuinchek'itjdyan
ch'dn titan jina kuinhin sin. 16 Antd i so chojnila éxi
yOhe ti tje Kjuitsinkak'd xro: mé kuinhin sinitén Dios
nta tjoka koxrjinhin sin kuitekaon sin. 17 Kjanchd
ninkahya choénta nuée, a nta séhya kuitohe; a nta
itsi ti kjuaxroxinhya tsonhen sin, @ tsochonkihi sin
chojni kixin ti itén Dios kuitekaon sin nta tsitohe
sin ti tinkdchonki sin Dios. 18 A nta i so chojni la
éxi yOhe ti tje kK'uinka chrik'a kach'i na mé kuinhin
sin itén Dios 19 kjanch6 téxakonhen sin ti nkehe siin
chjasintajni la ko ti nkehe tjete tOxrjinhin sin la
ko tjinkaon sin tsochonta sin kain xin nkehe. Kain
titha mé t'inkakonhen ti itén Dios kuinhin sin a, la ti
chojni xikaha la xitjahya sich'ehe sin xra Dios. 20 A
nta 1 so chojni kuinhin ti itén Dios na kuinkachdnki
sin la nta xikaha jina ch'ehe sin Dios xra. La iso sin
la éxi yOhe ti tje k'uinka ti nonte jina k'Ona treinta
neno noa la ko iso sin la yohe ti tje k'6na sesenta
neno noa la ko iso sin la yohe ti tje k'éna ciento
neno noa —mé xikaha ichro ch'in Jesus.

Ch'in Jestis mé KkjuincheyOexin éxi ijnko xrohi
tjeche
(Lc. 8.16-18)

21Kjaxin ntachro ch'in Jesus kixin:

—¢A chrékuikaonni xrohi tjeche chroékjuak'ema
chrinki ntacajon o chrinki cama? Kja nahi. Ti
xrohi la noi chrékjuak'e ts'inkaséyanxin. 22 Mé
xikaha kain ti nkehe tjejoma jie tsonoxin chr'éxin
la ko kain ti nkehe ninkexro noehya jie la tsonoxin
chr'éxin. 23 A ntd ti nkexro tjinkaon chrékuinhin la
chrokuinhin tihi —ichro ch'an.

24 Kjaxin ntachro ch'an kixin:

—Chrokjuenkayaxinra jina ti nkehe tjejotinhinra.
Ti nkehe tjachoayard jahara la Dios la kjaxin tiha
tsjachoaya ch'an ti nkehe ts'ayéhéra jahard, a nta
antsi ma ts'ayéhéra ti jahard tjejontinhinra. 25 A
nta ti nkexro chdnta nkehe la antsi ma ts'ayéhe sin.
A nta ti nkexro chontahya la kjonté ti ntsi chonta la
ts'axrjehe —ichro ch'an.

Ch'in Jesus mé KjuincheyOexin ch'an éxi ijnko tje
ts'ayan ts'anki
26 Kjaxin ntachro ch'in Jesus kixin:
—Tikjuachaxin t'etoan Dios tOyoOhe ijnko chojni
satsjik'enka nonte. 27 Nt4 sdkjuik'ajua ch'dn ti tie la
ko k'uaya ch'an ti nchitjen. A nta xikaho k'uatsinka
iso yaon la ko iso tie, a nta ti tje la k'uayan la
k'uanki. A ntd ti nkexro k'uenka la noehya ch'an
nkexri kdnhen tiha. 28 A nta ti nche mé kjuich'e xra
jehd. Seno k'uayan ti chaon ti ka, a nta kjuintaa, a
nta chr'éxin icha ti noa tsjinjin; 29 a nt4 tio tsicha ti
noa, a nta tsakjinjin sin ti noa kixin 6 kjuixraka ti
yaon tsotja sin.
Ch'in Jesus KjuincheyOexin ch'an éxi ijnko tje it'in
mostaza
(Mt. 13.31-32; Lc. 13.18-19)
30Kjaxin ntachro ch'in Jesus kixin:

—¢Nkehe chrdokdyodhe ti kjuachaxin t'etoan Dios,
nkehe chrokdydexin tiha? 31 Mé éxi yo6he ti tje it'in
mostaza tsik'inka nonte. Tiha mé ijnko tje ima
ntsi, a nta ti { so tje siin chjasintajni la kénhyad.
32 Antd jnkonaa tsik'inka ti tje la tsik'ayan tsik'anki
ima ihyé, a nta ti i so nta la kanhyo. A nta kjaxin
ti chaon ti nta tsik'dnki ima ihyé, a ntd kjonté
koxroxe xritjakala jinats'gk'éhe va chrinkiti ts'van
chaon ti nta.

Nkehe ti xra Kjuich'e ti nkehe KjuincheyOexin ch'in
Jestus
(Mt. 13.34-35)

33 Mé xikaha ch'in Jesus kjuakohe ch'an ti jehe
sin, kjuincheyGexin ch'an nchdonhya nkehe éxi ti
nkehe a kixin chrdkjuacha chrokienxin sin tiha.
34 Kainxin nkehe kjuakohe ch'an ti jehe sin la
KjuincheyOexin ch'dn. A ntd jeho ti sin k'uajiko
ch'dn la chronka ch'dn nkexri t'axrjexin kain ti
nkehe kjuincheyoexin ch'an.

Ch'in Jesus k'uetuenhen ch'dn ti xrinto la ko tinta
Sichrica Kixin ts'ixita
(Mt. 8.23-27; Lc. 8.22-25)

35 A nta ti yaon a la ntd 6 kdnt6 nta ntache ch'in
Jesus ti sin k'udjiko ch'an a kixin:

—Satsjini tohe ti ntayaon —ichro ch'an.

36 Nta kuitohe sin kain ti chojni a nta sdkjuiko
sin ti ch'in Jesus naxa tjenkaya ch'an ti ntabdarco la
ko kjaxin 1 so ntabdrco sékjui koi. 37 Nta xrinahya
tjlan chjéhe xrinto la nté sichrica nta t'ixenhen ti
ntabdrco, 6 mero tsokaon nta ti ntabarco. 38 A nta
ch'in Jestus na mé tjejua ch'an ti tjar'i noton ti tjejo

sin nkaxenhen ti ntabarco a tjekjon ch'an ijnko ka.
Na nta kjuinchekjaya sin ch'an ntachro sin kixin:

—iMaestro! ¢A ntosdn Kkixin  ts'itjdyanni,
ts'anidnkini nta ni? —ichro sin.

39 A nta ch'in Jesus k'uaya ch'dn, k'uetuenhen
ch'an ti xrinto la ko ti nta kixin ts'ixita, ntachro
ch'an Kixin:

—Tani4, tjak'eta —ichro ch'an.

Na nta ti xrinto la ko ti nta kK'uixratd. 40 Nta
kjuanchankihi ch'an ti sin k'udjiko ch'dn ntachro
ch'an kixin: .

—¢Nkekuenté kixin ima chrakonra? ;A naxa
tinkachonkihyara Dios? —ichro ch'an.

41Ntd imd chrakon sin ntd kjo sin kicho sin kixin:

—c:Xa nkexro tihi? Kjonté xrinto la ko ntayaon la
mé Kjuinchexitey€he ch'dn —ichro sin.

S

Ijnko chojni chonta nchonhya nchakuen ti jinahya
nonte Gadara
(Mt. 8.28-34; Lc. 8.26-39)

1 Nta tié k'uatoye sin ti ntayaon, a nta Kkjuiji
sin ti nonte Gadara. 2 Ntd Kk'uinkajinxin ch'in
Jesus ti ntabarco a. Nta xrinahya xeta ch'an ijnko
ch'in kuixin no tsikjixrava chojni mé chonta ch'an
ijnko nchakuen ti jinahya. 3 Ti ch'in a mé kjuak'e
ch'dn ti tsikjixrava chojni. Ninkexré tjachahya
sinchenteto ch'an Kkjonté cadena tjachahya.
4Nchonhya veces kjuinchentetoxin sin ch'dn cadena
toté ch'an la ko itja ch'an, la kjonté kochriton ch'an
kjuinchekuen ch'dn ti cadena. Kohya ninkexro
tjacha ts'etuenhen ti jehe ch'dn. > K'uék'aji ch'an
nchakotjin la ko tie t'iyato ch'dn no6 jna la ko ti

tsikjixrava chojni la ko chjéhe asén ch'dn xro. 6 Na
nta k'uikon ch'an Kkixin kui ch'in Jesus kjonté ikjin la
kuinka ch'an kjuiji ch'an kjudak'exin toch'in ch'an
nkayakon ch'in Jesus a 7K'dyako ch'dan ntachro ch'an
kixin:

—¢Nkekuenté tjiaté jaha ti jeheni, jaha Jesus
Xjeen Dios tjen nkaya nkajni? Dios nchenoheni
kixin xrjandaha nchekjasdtehyani —ichro ch'an.

8 Mé xikaha ichro ch'dn kixin tsintachro ch'in
Jesus Kixin:

—Jaha nchakuen ti jinahya, titohé ti ch'in i
—ichro ch'an.

9Nta ch'in Jesus mé kjuanchankihi ch'dn ti ch'in
a kixin:

—¢Nkexri it'ian? —ichro ch'an.

Ntda kjuatehe ch'an ntachro ch'an kixin:

—Legion mé it'inni kixin nchonhyani —ichro
ch'an.

10 Nta ima chréndehe ch'an ti ch'in Jesus kixin
tsochr'dnhya ch'dn 0kjé ti nchakuen ti jinahya. 11 Na
nta siin nchonhya cochino xrine va chjinaxon ti
jna ntiha. 12 A ntd chrénoa ti nchakuen ti jinahya
ntachro kixin:

—Tétuenhénni satsjini ti siin ti cochino, titohé
ts'ixenhenni ti jehe va —ichro ti nchakuen ti
jinahya a.

13Nt ch'in Jesus mé kjuanjon ch'dn kjuachaxin.
Nta kain xin tinchakuen tijinahya a mé k'uaxrjexin
ti ch'in a sakjui kjuik'ixenhen ti cochino a. Na
nta kain xin tf ko a mé chjina iy6 mil va siin va
xrine va. Na mé kain xin va k'uinkajinxin va ntiha
Kjuitsinkaya va tsaka nta kjuitsinkanki va ntayaon
nta Kjuinhin va nta.

14Nanta ti chojni t'ayakonhen ti cochino anamé
kuinka sin kixin chrakon sin na nté sakjui chronka
sin chjasén sin la ko nontee chojni. Na nta itsjé
chojni mé kuitsjehe sin nkehe ti tsikdnhen ntiha.
15 Nt kjuiji sin ti tjen ch'in Jesds a na k'uikon sin
kixin itjen ti ch'in k'uéchodnta ti nchdnhya nchakuen
tl jinahya seno la ¢ jina tjen ch'an tjetjaxin ch'an
tjenkdya ch'an iké ch'dn, na nt4 chrakon sin. 16 A
nta ti sin tsik'ikon mé chrénka sin nkexri k'uék'aji
ti ch'in k'uéchonta ti nchakuen ti jinahya la ko
nkexri kdnhen ti cochino a. 17 Ntd kjuankixin sin
chrondehe sin ti ch'in Jesus a kixin sdchrokjuixin
ch'an ntiha.

18 A ntd ¢ ts'it'étjen ch'in Jesus ti ntabarco na
nta ti ch'in k'uéchdnta nchakuen ti jinahya na mé
chronoa ch'dn kixin kjaxin ch'an sachrokjuiko sin
ch'dn, ichro ch'dn. 19 Nta ch'in Jesus kjuanjonhya
ch'an kjuachaxin satsjiko sin ch'an. Nahi. K'uetoan
ch'an kixin:

—Satjia ntoa tjichenka ti sin naxa Kkjéhya ti
jaha kixin nkexri kain ti kjuaxroan jié kjuasin
Dios kjuinchekitoha jina kuikonoaha ch'an ti jaha
—ichro ch'an.

20Nantd ti ch'in a sdkjui ch'an kjuankixin chrénka
ch'an kain ti chjasin kuéente Decapolis kixin nkexri
kain ti nkehe kjuich'e ch'in Jesus kjuinchekitohe
ch'dn jina. A ntd kain ti sin kuinhin na chrakon sin.

Tixjeen ch'in Jairo la ko ti tjan kudkoxin iké ch'in
Jestus
(Mt. 9.18-26; Lc. 8.40-56)
21 Nta ti6 xikjankao ch'in Jesus ti ntabdrco t6he
tl ntayaon inad ntd kdchjina nchdnhya chojni nta
ntahé chrinta nta kuitohe ch'dn inad. 22 Na nta



SAN MARCOS 5:23 xxiii SAN MARCOS 5:31

ikui ijnko ch'in t'etoan kuente ninko mé it'in ch'an
Jairo. A ntd tio k'uikon ch'an kixin itjen ch'in Jesus
nta kjuak'exin toch'in ch'an chrinki toté ch'in Jesus
a 23ima chrondehe ch'an kixin:

—Tiijnko xjanna chjin ¢ tjet'en Xjan. Xrjanoaha
chrokjuini chrokjuak'étja itja chritaon kja xjan nta
chrokuitohe xjan jina —ichro ch'an.

24Nta ch'in Jesus sdkjuiko ti ch'in a. Na nchdnhya
chojni chréhe sin tinkak'ixitja sin ch'dn inad. 25 A
nta kjaxin tjenkdkjan sin ijnko chojni chjin nihi
tjan, 6 chodnta tey0 nadnd sitji tjan jni. 26 Ima
tjote tjan kixin nchonhya chojni kjuanjon xroan
konhen tjan na 6 kjuixin kjuéhe tjan kain xin nkehe
k'uéchdnta tjan. O jehi titoehya tjan jina la ichd ntsi
tinkdkotao tjan. 27 A ntd ti¢ kuinhin tjan chronka
chojni nkehe ti kjuaxroan kjuasin ch'in Jesus nta
kui tjan kjuak'enkakjan ti chojni kochjina néton
ch'in Jesus ntd kudkdxin tjan ti ké ch'an, 28 ntachro
tjan kixin kjonté iké ch'an 0 chrokuakoxin tjan na
0 tith6 mé chroékuitohe tjan jina, ichro tjan. 29 Nta
tuénxin ti jni na me o0 kjuixié tjan la ko konohe tjan
kixin 0 kjuixin kuitohe tjan jina ti chin k'uéchonta
tjan. 30 Nt4 ch'in Jesus na 6 kdénohe ch'dn kixin
kjuachaxién ch'an mé kuiteoexin ijnko chojni jina
nta kuinkatjia ch'an kjuanchankihi ch'an ti chojni
siin a kixin:

—¢Nkexro kudkoxin ti kana? —ichro ch'an.

31 Nt4 kjuatehe ti sin k'uajiko ch'dn a ntachro sin
kixin:

—O0 noha Kkixin nchénhya chojni sitja, ¢ntd
nkekuénté kixin naxa tjanchankid kixin nkexro
ti kudkoxian? —ichro sin.

32Ntd kuinkatjia ch'an tsjehe ch'dn nkuixin kixin
tsonohe ch'an nkexro ti kudakoxin ti ké ch'an.
33 Nt4 ti tjan a na mé chrakon tjan sixranka tjan 6
nohe tjan kixin 6 kuitohe tjan jina nta xrakoa tjan
kjudk'exin toch'in tjan nkayakon ch'in Jesus nta
ntod chrénka tjan kain nkehe kdnhen tjan. 34 Nta
ntachro ch'in Jesus kixin:

—Xjeenni, kain asan kuinkachonkia ti janhan
nta kuitoha jina. Ijie la kjuaxroxin satsjia ntoa la 6
kuitoha jina a —ichro ch'an.

35 Na ntd naxa tjenixja ch'dn ntd 6 kui chojni
kuixin sin ntoe ti ch'in t'etoan ti ninko. Nta chénka
sin ch'an kixin:

—Xjaan na 6 kjuixin k'uén. ¢Nkekuenté naxa
chjehé xra ti Maestro a? —ichro sin.

36 Ntd ch'in Jesus na antosén ch'an ti chrénka sin
nta nixjehe ch'dn ti ch'in t'etoan ti ninko ntachro
ch'an kixin:

—Chrakonhya jaha, jehd tsinkachonke ti janhan
—ichro ch'an.

37Nt4 kjuanjonhya ch'an kjuachaxin kixin satsji
kain sin, na 6 jeho6 ch'in Pedro la ko ch'in Jacobo la
ko ch'in Juan mé kichd ch'in Jacobo, sdtsji sin. 33 Na
nta tio kjuiji sin ti ntge ti ch'in t'etoan ti ninko na
k'uikon sin kixin ima sitjité sin tsjdnkama sin ti xjan
a. 39 Nta k'uixenhen ch'in Jesus nchia kjuanchanki
ch'an kixin:

—c¢Nkekueénté anta tjasitéra tsjankamara tixjana?
Ti xjan na tsik'enhya xjan na tjejua xjan —ichro
ch'an.

40 A nta kjuanod sin ch'dn. Nta k'uetoan ch'an
kixin kain sin satsji sin ntoja. Nta kjuiko ch'dn ti
it'é la ko ti iné xjan la ko ti iy'a sin xriko ch'an nta

K'uixenko sin ch'dn ti tjen ti xjan a. 41 Itsé ch'adn
tja Xjan nta nkivee Xjan mé nixjeexin ch'an ntachro
ch'an Kkixin:

—Talita, cumi —mé t'axrjexin kixin: Lonchi,
tétuanhan kixin t'aya.

42 A ntd ti xjan a 6 chonta tjan tey6 ndnd na
mé tuénxin K'uinkatjen tjan 6 jina tji tjan. Nta
kain ti chojni siin ntiha la chrakon sin k'uikon sin
xikaha. 43 Nta fuerte k'uetoan ch'in Jesus kixin
chrdchenkahya sin ninkexrd. La kjaxin k'uetoan
ch'an kixin tsjanjon sin nkehe sine tjan.

6

Ch'in Jesus kjudk'e ch'an chjasin Nazaret
(Mt. 13.53-58; Lc. 4.16-30)

1 A ntd chr'éxin k'uaxrjexin ch'dn chjasin ntiha.
Nta jehe ch'dn la ko ti sin k'udjiko ch'dn na mé
sdkjui sin Nazaret ti chjasin tsik'dnkixin ch'an. 2 Na
nta tid kui ti yaon t'ok'éhe sin ntad kjuankixin ch'an
kjuakoxin ch'an ti ninko ntiha. Na nta nchoénhya
chojni kuinhin sin ntd chrakon sin ntachro sin kixin:

—¢Nketl tsixrakohe ti ch'in i kain tihi? ¢Nketi
kuixin ti kjuaxrexinkaon chonta ch'an la ko ti
kjuaxroan tjasin ch'dn? 3 ;A jehya ch'an ti ch'in
ch'éna nta na mé xjeen ti tjan Maria, la ti kichd
ch'dn a na mé ch'in Jacobo, la ch'in José, la ch'in
Judas, la ch'in Simon? ¢A kjaxinhya ntihi tjejokoni
ti kichd ch'an chjin? —ichro sin.

Méxra tahya sin kuentd nkerich'e ch'dn. 4Nanta
ntachro ch'in Jesus kixin:

—Kain chojni tjikosdyehe sin ijnko nkexro
chronka iten Dios. Nta ti chjasén ch'an la ko kain

ti sin kjéhya ch'dn la ko ti sin ntoe ch'an na mé
tjikosayehya sin ch'an —ichro ch'an.

5> Méxra ninkehd kjuaxroan xitjahya kjuasin
ch'dan ntiha, la jehd kjuak'etja tja ch'an chritadon
ikja iso chojni nihi kjuinchekitohe ch'an sin jina.
6 Nta chrakon ch'adn kixin xikaha kuitekakuenhya
sin ch'an. Na ntd k'udji ch'dn ti chjasin ntsintsi
chjinaxdn ntiha kjuako ch'an.

Ch'in Jesus mé ichr'an ti teyo sin kixin sdtsji Sin
tsjikjako sin itén Dios
(Mt. 10.5-15; Lc. 9.1-6)

7Na ntd k'uiyehe ch'in Jesus ti tey6 sin k'uajiko
ch'an a. Nta kjuankixin k'uetuenhen ch'an kixin
yOy0 yOyo0 sin satsji sin la ko kjaxin kjuanjon ch'an
kjuachaxin kixin tsakitsje sin nchakuen ti jinahya
choénta chojni. 8 La ko k'uetoan ch'an kixin ninkehé
tsjikohya sin kuénte ntia. Jehd ti nta tjixin sin
mé tsjiko sin. Na mé tsjikohya sin kabolsa la ko
tsjikohya sin nkehe sine sin la ko tsjikohya sin
chichaon. 9 Na ko tokate ¢ tsjanka sin la ko tsjiko
sin jeho ti ka tjejdya sin 6. 10 Kjaxin ntachro ch'dn
kixin:

—A ntd ti ts'ixenhénra ijnko nchia a nta ntaha
tsjanjon sin kjuachaxin na ntahé chokuitohara. A
nta tsjixinjian ti xra ntd satsjixinrd ntiha. 11 Na
nta ti tsjasanrd ijnko chjasin nta tsochrohya
sin tsjanjon sin kjuachaxin ts'ejokoard sin ntiha
na ko tsotjinkakonhya sin tsinhin sin ti nkehe
chrokjudkohéra sin na nta t'axrjéxinra ti chjasin a
nta ts'oxénjinra ti nche chodnta totara kixin xikaha
tsjakoxinra kixin ntodhya kjuich'e ti jehe sin. A nta
chaxin ntaxrjan kixin ti yaon tsitgexin ijié chojni

nta antsi ma tsjasote ti chojni ti chjasin a, a nta
ti sin chjasin Sodoma la ko Gomorra la kanhyo
tsjasote sin.

12 Na nta sakjui sin kuinkdkjakohe sin ti chojni
a kixin mé chrokjuitéxinhin sin ntie sin. 13 La ko
kjaxin kuakitsje sin itsjé ti nchakuen ti jinahya
choénta chojni. Na ko aceite mé kuikite sin itsjé
chojni nihi a la nta kuitehe sin jina.

IK'uén ch'in Juan Bautista
(Mt. 14.1-12; Lc. 9.7-9)

14 Na ntd ti ch'in rey Herodes mé kuinhin ch'an
nkehe ti kjuaxroan kjuasin ch'in Jesus. Na ntachro
ch'in Herodes Kixin:

—Kja ti ch'in Juan Bautista mé 0 tsixechdn ch'an
inad kixin xikaha ti kjuachaxin chonta ti ch'in a
—ichro ch'in Herodes a.

15 A nt4 iso sin ntachro sin Kixin:

—Kja ch'in Elias k'uéchrdnka itén Dios —ichro
sin.

A ntd i so sin mé ntachro sin Kixin:

—Kja ijnko nkexro yOhe ti sin k'uékjako itén Dios
0sé —ichro sin.

16 Nta kuinhin ch'in Herodes tiha ntd ntachro
ch'an kixin:

—Kja 0 jehe ti ch'in Juan ti kuétoan chrinjin kja
ch'dn, mé 0 tsixechOn ch'dn jie —ichro ch'an.

17 Méxra ti ch'in Herodes mé tsik'etoan ch'dn
kixin tsontetoxin ti ch'in Juan cadena tsjak'echjina
ch'an kixin xikaha tsikjanchia ti tjan Herodias. A nta
ti tjan Herodias k'uéchjién ti ch'in Felipe. A nta ti
savé ch'dn Herodes mé kudkja ti tjan a kixin ts'ona
ichjién ch'an. 18 A ntd ti ch'in Juan tsintdche ch'an ti
ch'in Herodes kixin:



SAN MARCOS 6:19 XXViii SAN MARCOS 6:24

—Kohya kjuachaxin tsochonta ti ichjién ti
kichud —ichro ch'an.

19 Mé xikaha ti tjan Herodias mé imd
koninkakonhen tjan ti ch'in Juan nta chrok'dyan tjan
ch'dn, kjancho xitjahya 20 kixin ti ch'in Herodes mé
chrakonhen ch'an ti ch'in Juan kixin 6 nohe ch'an
kixin ti ch'in a mé ijnko nkexro jina la ko tjoa asén
la méxra kuitoehya ch'an kixin jehe tjan chrok'dyan
tjan ch'an. A ntd kénhyo kienxin ch'an la Kkjonté
koxrjinhin ch'an tinkehe kuinhin ch'dn kjuako ch'in
Juan. 21 A nta ti tjan Herodias mé kjuacha tjan ti
yaon kia tsikjitoxinhin ndno ti ch'in Herodes a kixin
tsik'iyehe ch'an ti sixreé la ko ti sin k'uetuenhen ti
sin soldado la ko ti sin t'etoan estado Galilea kixin
itsi sin ntoe ch'an kixin siin kia. 22 A nté ti xjeen ti
tjan Herodias mé k'uixenhen ti tjejo sin, a nta ité
tjan, la koxrjinhin ch'in Herodes la ko kain ti sin
tjejoneko ch'an ntiha. Na nta ti ch'in rey ntache
ch'an ti tjan tjarisod a kixin:

—Tjanchana ti nkehe tjinkdvan na tsotjaha
—ichro ch'an.

23 Ntd Kkjuinchenohe ch'dn Dios ntdchro ch'dn
kixin tsjanjon ch'an ti nkehe tsjanchia tjan kjonté
jnkosiné ti chjasin t'etoan ch'dn. 24 Ntd jehe tjan
na mé kuinhin tjan nta sakjui tjan chénka tjan iné
tjan Kixin tsintdchro ch'in Herodes Kixin ti ichrén
nkehe chrdékjuanchia tjan chrokjuanjon ch'dn. Nta
kjuanchanki tjan kixin:

—¢Nkehe ti chrokjuanchiani? —ichro tjan.

Nta ti iné tjan mé ntachro Kkixin:

—Ijie la itjia tjanchia ti kja ti ch'in Juan Bautista,
ichrua —ichro tjan.



SAN MARCOS 6:25 XXix SAN MARCOS 6:33

25 Antd ti tjarisod ikjan tjan tjoka k'uixenhen tjan
ti tjen ti ch'in rey, nta ntachro tjan kixin:

—A ntd ijjie tjinkaonni ijnko plato tsjak'enkaya
ikja ch'in Juan Bautista tsochjehéni —ichro tjan.

26 Na nta ti ch'in rey la mé ima k'uava ch'an
kixin xikaha kjuanchia tjan kjancho tsikjinchenohe
ch'an Dios la ko tsikinhin kain ti sin tsik'iyehe ch'an,
la nta xitjahya tsontdchro ch'an “Nahi” ti nkehe
kjuanchia tjan. 27 Na ntd tuénxin k'uetuenhen
ch'an ijnko ch'in soldado Kkixin tsjikao ch'an ti kja
ch'in Juan a. 28 Ntd ti ch'in soldado mé sdkjul
ntoechiso, ntd kochrinjin ch'an ikja ti ch'in Juan
a. Nta ijnko plato kjuikoya ch'an ti kja ch'an a
nta chjéhe ch'an ti tjan tjarisod a. Nta jehe tjan
sakjuikénhen tjan iné tjan.

29 Na nta kuinhin kain ti sin k'uék'ajiko ch'in Juan
kixin xikaha tsikdnhen. Na ntd sdkjuikakja sin ti
cuérpee ch'dn nta kjuikao sin nta sakjuikjava sin.

Ch'in Jesus mé kjuanjon nkehe kjone in'o mil cho-
ni
! (Mt. 14.13-21; Lc. 9.10-17; Jn. 6.1-14)

30 A ntd chr'éxin ti sin k'udjiko ch'in Jests anamé
o0 kjansintitjen ch'aninad, chrdénka sin nkexriti xra
kjuich'e sinna ko nkexrikjuako sin. 31 A ntd ntachro
ch'in Jesus kixin:

—Ts'axrjentani satsjini nteje ti kohya chojni nta
ts'ok'ahard ntsi —ichro ch'an.

Mé xikaha ntdchro ch'an kixin sasitji la ko siti
nchonhya chojni na ntd xrankahya ts'ejo sin sine
sin. 32 Na nta ch'in Jesus la ko ti sin k'udjiko ch'dn
jehd sin k'uit'dtjen sin ijnko ntabdrco sdkjul sin
ijnko nonte jeho tjen. 33 Na ntd itsjé chojni k'uikon

sin kixin sdkjul sin la ko kjudtsoan sin kixin ch'in
Jesus. Nta xrakuaxin sin chjasén sin kuinka sin na
nta seno Kjuiji sin ti chrinta ntayaon ti tsjiji ch'in
Jesus. 34 Nta k'uinkajinxin ch'an ti ntabdrco, a nta
K'uikon ch'an Kkixin nchonhya chojni siin ntiha nta
kuikondehe ch'an ti jehe sin na mé éxi ydhe kolélo
tjejo sin chodntahya va nkexro ts'ayakonhen va.
Nta kjuankixin ch'an kjuakohe ch'an sin nchonhya
nkehe a. 35Nantd 6 kdnt6 na ntd ti sin k'udjiko ch'in
Jesus a mé Kochjina sin ti tjen ch'an ntachro sin kixin:

—Ntd 6 kontd la kohya ninkexrd tjejo ntihi 36 na
nta jaha chrokuitohé sin kixin sdtsji sin ti chjasin
chjinaxon a tsjik'ena sin nkehe kixin chontahya sin
nkehe sine sin —ichro sin.

37 A ntd ch'in Jesus kjuatehe ch'dn ntachro ch'an
kixin:

—Chjehé sin nkehe sine sin —ichro ch'an.

Nta kjuatehe sin ntachro sin kixin:

—A tsjik'enani iy6 ciento denario niotja
tsochjéheni sin sine sin ni? —ichro sin.

38 Ntd ch'in Jesus mé kjuanchankihi ch'dn sin
kixin:

—¢Nkekjain nigtja chontara? Satjitsjehéra
—ichro ch'an.

Nta sékjuitsjehe sin na nta chronka sin Kixin:

—In'6 niotja la ko yaad koche mé siin —ichro sin.

39 Na ntd k'uetoan ch'dn kixin kain Xin sin
chrok'uixitjaxin sin ti chritadn ti ka yoa a. 40 Na nta
xikaha kojnkojié sin ciento sin la ko cincuenta sin
K'uixitjaxin sin. 41 Na nta ch'in Jesus kudkja ch'an
tl in'é nigtja na ko ti yaa koche nta konta ch'an
nkajni nta kjuanchia ch'an kjuasayé Dios. Na nta
kochrit'o ch'an tot'o ti nigtja a nta chjéhe ch'an ti

sin k'udjiko ch'dn kixin ts'dxikayehe sin sine ti sin
siin a la ko kjaxin kochrit'o ch'an ti yad koche nta
k'6xikayehe sin kixin sine sin kain sin. 42 Nta kain
Xin sin Kjone sin kdokjehe sin. 43 A ntd kjuixin kjone
sin nta ti sin k'udjiko ch'in Jesuis na mé kjuinchekadn
sin tey0 ntaxra tot'o ti niotja la ko ti koche tsixehe.
44 A ntd ti sin kjéne na mé in'é mil chojni ntoa.

Ch'in Jesus mé tjitaon ntayaon
(Mt. 14.22-27; Jn. 6.16-21)

45 A ntad tuénxin k'uetuenhen ch'in Jesus ti sin
k'uajiko ch'an Kkixin ts'it'Otjen sin ti ntabarco a
ts'atOye sin ntayaon sdtsji sin no chjasin Betsaida,
ichro ch'an. Na ntd jehe ch'dn na mé naxa kuitohe
ch'dn nixjehe ch'dn kain ti sin siin a. 46 Kjuixin
nixjehe ch'an sin na nta jehe ch'dn chriin ch'an
ijnko jna tsonixjeexin ch'dn Dios. 47 A nta tio
K'uixin tie ntd ti ntabarco na mé o kjuiji jnkosine
ntayaon, a nta jehe ch'dn jehd ch'an kjuiji ch'an
chrinta ntayaon. 48 Nta kotohe ch'dn k'uikon ch'an
kixin ima xra tjiko sin ti ntabarco a kixin ti xrinto
imd chjéhe. Nantdye a mé sadkjuichréhe ch'an sin.
Totd ch'an mé sdkjuitdnxin ch'an ti ntayaon na nta
kochjinehe ch'an ti tjejo sin chrok'uatsinké ch'an
sdchrokjui ch'dn. 49 A ntd ti k'uikon sin kjuitadn
ch'an nta, nta kjuenkaydxin sin Kkixin kjuacha sin,
ichro sin, ntd k'dyako sin 50 kixin kain sin k'uikon sin
ch'dn la chrakon sin. Na ntd jehe ch'an mé tuénxin
nixja ch'an ntachro ch'an kixin:

—Chrakonhyarad. Janhan tihi —ichro ch'an.

SINt4 k'uit'dtjen ch'an tintabdarco ti tjejd sin, a nta
ti xrinto la 6 k'uixrata. Nta ima chrakon sin kixin
xikaha konhen 52 kixin kienxinhya sin ti kjuaxroan

kjuich'e ch'dn kuénte ti niotja kixin naxa kénhya
asén sin kuinkachonki sin ch'an.

Ch'in Jestis mé kjuinchekitohe jina ti chojni nihi ti
nonte Genesaret
(Mt. 14.34-36)

53 Nt4 tié k'uatoye sin ti ntayaon nta kjuiji sin ti
nonte Genesaret nta kjuak'echroe sin ti ntabarco
a ti chrinta nta. 5% Na nta ti6 k'uinkajinxin sin ti
ntabdrco, a nta ti sin siin ntiha tjoka kjuatsoan
sin ti ch'in Jests. 35 Ntd sdkjui sin nkuixin chji-
naxon ntiha kjuankixin sin kuikao sin ti sinnihi
tinkdtsénki sin kuikao sin ti tjen ch'in Jesus. 56 La
ko kain nketi kjuiji ch'an, a chjasin ntsi, & chjasin
hyé, & nontee sin 0 Kkjuijiko sin ti sinnihi a chrinta
ntia. Na ntd chrondehe sin ti ch'in Jesus kixin kjonté
chrinta iké ch'an 6 chrékuakoxin sin, ichro sin. Na
}gain Xin ti sin kudkoxin iké ch'dn mé kuitohe sin
jina.

7

Tinkehe nchekjita asén chojni
(Mt. 15.1-20)

1 A ntd iso sin fariseo la ko iso ti sin tjako ti ley
kuixin sin chjasin Jerusalén nta kochjinehe sin ti
ch'in Jests. 2 Ti sin a, ti6 k'uikon sin kixin iso ti
sin k'udjiko ch'in Jesus mé k'Ontihya sin tja sin na
kjonté ine sin mé t'axrjexin kixin Kjuinchexiteydhya
sin ti ley, ntd kjonta ti sin a. 3 (Mé xikaha kjuich'e
sin kixin ti sin fariseo la ko kain ti sin judio mé
kuinkachonki sin éxi k'uékjich'e ti sin tada 0sé Kkixin
nd t'onto itja sin ntd sine sin. 4 Na ko ti tsokjanxin
sin ntasin na t'Onti sin nta sine sin. Na ko kjaxin

itsjé i so nkehe tinkachonki sin, éxi tjonema sin ti
vaso t'iya sin nkehe la ko ti nchésen la ko ti chi
chjanyan nkehe ne sin la ko ti kamé sin nchetjoa
sin.) > Méxra ti sin fariseo la ko ti sin maestro tjako
tiley a na mé kjuanchankihi sin ti ch'in Jesus kixin:
—¢Nkekueénté kixin ti sin xrikoa la nchexiteyahya
sin ti nkehe k'uékinkdchonki ti sin tdda k'uéjé 0sé?
Na mé ti sin xrikoa t'Ontihya sin tja sin nta kjonté
ine sin —ichro sin.
6 Kjuatehe ch'in Jesus ntachro ch'an kixin:
—Ntoa tsichrOnka ch'in Isalas Gsé k'uéchrOnka
iten Dios tsintdachro ch'dn Kkixin ntodhya
tsjenkaydaxinra ti jahara kixin xikihi tsikjin ch'an
ntachro ch'an kixin:
Ti chojni ti chjasin i ir'va 6 xraxinkakonxin sin ti
janhan,
a nta ti asén sin ikjin kuitohe sin ti janhan
7 Méxra 0 chonkd tochjina sin xraxinkaon sin ti
janhan,
kixin ti nkehe tjako sin la ti nkehe tsik'etoan chojni

7 %

0.
M¢é xikaha ichro itén Dios. 8 Nt4 jahard kuitohéra
ti nkehe tsik'etoan Dios nta chréhéra ti nkehe
ch'e chojni, a la mé tjonemara nchésen, la ko ti
vaso t'iara nkehe, la ko kjaxin i so nkehe yohe
tinkachodnkira —ichro ch'an.

9 Kjaxin ntachro ch'an kixin:

—Jahara chréhéra ti nkehe k'uékjich'e chojni
nta xikaha titohéra ntdha ti nkehe tsik'etoan Dios.
10 Tsintdchro ch'in Moisés kixin: “Tsochontehera
kjuasayé it'ara la ko indra”, la ko “A nta ti nkexro
t'dntaxinhin it'é o iné la chrék'éyan sin”t 11 A

* 7.7 Isafas 2013 T 7:10 Exodo 20.12; 21.17

nta jahara ntachrora kixin 6 nchoxon kixin ijnko
nkexro tsochénka it'é la ko iné kixin: “It'éni, Inéni,
chrokjuahya tsjinkitsani ti jaha kixin kain ti nkehe
chontani mé Kk'éna Corban” (mé t'axrjexin kixin
kain ti chichaon k'udyéhe Dios). 12 A nta xikaha
jnkojin nkexro tsontachro ch'an tihi ntd jahara
tsontachrora kixin 1 t'ichjanxinhya tsjinkitsa ch'an
ti it'é ch'an la ko ti iné ch'dn. 13 A nta ti xikaha la
titohéra ti nkehe tsik'etoan Dios éxi sinkihya, a nta
okjé nkeheich'erd, nta tankihara chojni. Mé xikaha
ich'era nchonhya nkehe toyohe tiha —ichro ch'in
Jesus.

14 Na ntd k'uiyehe ch'in Jesus ti chojni inad
ntachro ch'an kixin:

—Tinhinrd kain ra ti nkehe ntaxrjan la ko
tiénxinrd. 15 Ti nkehe ine chojni la jehya jie tiha.
Ti nkehe t'axrjenixin asén chojni mé jie tiha. 16 T{
tjinkdonra chrokuinhinra la chrokuinhinrd —ichro
ch'an.

17 A ntd tidé kuitohe ch'dn kain ti sin tsikdchjina
a na nta jehe ch'an la ko ti sin k'uajiko ch'an mé
k'uixenhen sin nchia. Na ntd kjuanchankihi sin
ch'an kixin nkexri t'axrjexin ti nkehe kjuako ch'an
a. 18 Na ntd ntachro ch'in Jesus kixin:

—¢A kjaxinra tiénxinhyara? ;A noahyara kixin ti
nkehe inenina jehya jie 19 kixin jehya asénni satsji?
Tinkehe ineni na satji nkaya tseeni na ko xik'axrje
inad —ichro ch'an.

M¢é t'axrjexin kixin ti nkehe sineni la jehya jie.

20 Nt4 ntachro ch'in Jesus Kkixin:

—A nta ti nkehe t'axrjenixin chojni na mé jie
tdha. 21 Nkaya asdnrd mé t'axrjenixin ti jinahya
tjenkayaxinra, la ko ti tjachehe kichuara, la ko ti

tjinkdonrd tsochontara chojni chjin 6kjé, la ko ti
t'oyan kichuard 221a ko ti chrékueerd, la ko ti tjaké
asanra ti nkehe chonta 0kjé sin, la ko ti jinahya
ch'ehéra kichuara, la ko ti kjuach'ia xrikoara la ko
ti jinahya tjenkaydxinrd, la ko ti chjingxinhanrd, la
ko tich'énard kjuach'ia, la ko ti kjuahnke chontara,
na ko ti chontahyard kjuaxrexinkaon jina. 23 Kain
ti nkehe jinahya a mé t'axrjenixin chojni, la meé
tjasixin sin jie.

Ijinko tjan tsikjixin kjin mé kuitekaon tjan ti ch'in
Jests
(Mt. 15.21-28)

24 Nta ch'in Jesus mé sdkjuixin ch'an ntiha nté
sakjul ch'an né chjasin Tiro la ko chjasin Siddn.
Nta k'uixenhen ch'an ijnko nchia kixin tjinkakon-
hya ch'an kixin chrokonohe chojni kixin ntaha tjen
ch'dn. Kjancho xitjahya kjudk'ema ch'an ntiha.
25 Na ntd ijnko iné ijnko tjan tjarisod chénta ijnko
nchakuen ti jinahya mé Kuinhin nkehe ti xra ch'e
ch'in Jesus kixin tjasin ch'an kjuaxroan, nta tuénxin
kui tjan kjudk'exin toch'in tjan chrinki toté ch'in
Jesus. 26 Na mé jehe tjan tsikjixin kjin, na mé
tsikjixin tjan no nacion Sirofenicia. Na nta jehe
tjan a mé kui tjan chrondehe tjan ti ch'in Jesus kixin
chrokuakitsje ch'dn ti nchakuen ti jinahya chonta
Xjeen tjan.

27 Ntd ntachro ch'in Jesus kjuatehe ch'an Kkixin:

—Titohé send chrokjone ti xjan. Jehya ti jina
chrokuakitsjaha xjan ti niotja ntd chrdtjaha konia
chrokjone va —ichro ch'an.

28 Ntd jehe tjan kjuatehe tjan ntachro tjan Kkixin:

—Chaxin xikaha, Inchéni. Kjanch6 kjonté ti konia
tjejoyanki mesa ine ti tot'o nigtja toxénjin ti chanjan
—ichro tjan.

29 Na nta ntachro ch'in Jesus kixin:

—T4ha la chaxin ntod ntachrua. Satjia kixin ti
nchakuen ti jinahya 0 k'uaxrjexin ti xjaan —ichro
ch'an.

30 A nt4 ti6 Kkjuiji tjan ntoe tjan, na ntd k'uikon
tjan kixin ti Xjeen tjan na mé 4 ntoa tjetsinkatak'a
Xjan ti cama kixin 0 tsik'axrje tinchakuen tijinahya
a.

Ch'in Jesus mé Kjuinchekitohe jina ijnko ch'in tien-

hya la ko nixjahya

31Nt ch'in Jesus mé 6 k'uaxrjexin ch'dn inad né
chjasin Tiro ntd k'uatsinka ch'dn chjasin Siddn la ko
k'uatsinka ch'an ti estado Decdpolis nta kjuiji ch'an
né ntayaon Galilea. 32 Nta kuikao sin ijnko ch'in
tienhya na ko ntoahya nixja ch'an. Nta chrondehe
sin ti ch'in Jesus a kixin tsjak'etja tja ch'dn chritadn
kja ti ch'in a kixin tsitghe ch'dn jina. 33 Na nta
ch'in Jesus k'uaxrjentako ch'an ti ch'in tienhya,
k'uaxrjenta sin ti kohya chojni. Na nta ti dedo
tja ch'an mé chr'axenhen ch'in Jesus tatsjon ti ch'in
tienhya. La ko kjaxin ti dedo tja ch'an mé kuikite
ch'dn ntaté ch'dn nta kjuinchekakoxin ch'an nejen
ti ch'in nixjahya a. 34 Ntd konta ch'dn nkajni
k'uavaxin ch'an na ntd nixjehe ch'an ti ch'in tien-
hya a, ntachro ch'an kixin:

—Efata —mé t'axrjexin nkivee sin Kixin: jTsoxit-
jehe!

35 Na ntd tuénxin xitjehe tatsjon ti ch'in tienhya
nta kuinhin ch'an la ko kuitohe jina ti nejen ch'an,

ntd jina nixja ch'dn. 36 Ntd ch'in Jesus k'uetoan
ch'an kixin ninkexro tsochenkahya sin. Nta kjonté
ima k'uetoan ch'dn ntd antosén sin kjonté icha
xrichronka sin. 37 Na mé imd chrakon sin nta
ntachro sin kixin:

—Kain nkehe ch'e ch'dnla jina. Ti chojni tienhya
la tinhin sin la ko ti chojni nixjahya la nixja sin
—ichro sin.

8

Ch'in Jesus mé kjuanjon nkehe kjone noo mil cho-
jni
(Mt. 15.32-39)

1 A ntd ijnko yaon nchonhya chojni k'uixikdchjina
inad. A ntad chontahya sin nkehe sine sin. Na nta
ch'in Jests mé Kk'uiyehe ch'an ti sin k'udjiko ch'an,
a nta ntachro ch'an Kixin:

2 —Ima tikondaha kain ti sin i kixin 6 ni yaon
tjékian sin ntihi nta chontahya sin nkehe sine sin.
3 Nta chrdkuétuanhya sin sdchrékjui sin ntoe sin ti
naxa nehya sin kixin ntia ¢ chrékétienxin sin kixin
iso sin la imad Kjin tsikjixin sin —ichro ch'in Jesus.

4 Na ntd kjudatehe ti sin k'udjiko ch'dn ntachro sin
kixin:

—¢Nkexri chrékonoxin nchdonhya nigtja chrokjone
kain ti sin a kixin kohya nchia ti tjejoni? —ichro sin.

> Na ntd ntachro ch'in Jesus kixin:

—¢Nkekjain niotja chontara jahard? —ichro
ch'an.

Nta jehe sin kjuatehe sin ntachro sin kixin:

—Yato nigtja chontani —ichro sin.

6 Na nta ch'in Jesus k'uetuenhen ch'dn kain xin
sin kixin ts'ixitjaxin sin nonte. Nta kudkja ch'an ti



SAN MARCOS 8:7 XXXVIiii SAN MARCOS 8:14

yato niotja nta kjuanchehe ch'dnkjuasayé Dios nta
kochrit'o ch'an ti niotja a. Nta chjéhe ch'an ti sin
k'uajiko ch'an kixin jehe sin ts'oxikayehe sin tsakja
kainxintisinsiina. 7 Nakoiso koche ntsintsi chonta
sin. Nt& ch'in Jesus kjuanchia ch'an kjuasaya nta
k'uetoan ch'dn ts'éxikayehe sin kjaxin. & Na mé
kain xin sin Kjone sin na kdkjehe sin. Nta chr'éxin
naxa kjuinchekaon sin yato ntaxra ti tot'o ti nkehe
tsixehe. 9 Na mé chjina no6 mil chojni Kkjone sin.
Nta ch'in Jesus mé nixjehe ch'an sin sékjui sin 10ntd
tuénxin jehe ch'dn la ko ti sin k'udjiko ch'an na mé
K'uit'dtjen sin ti ntabdarco a sdkjui sin no ti nonte
Dalmanuta.

Tisin fariseo tjanchia sin ijjnko kjuaxroan jié
(Mt. 16.1-4; Lc. 12.54-56)

11 Na ntd kui iso sin fariseo kjuankixin sin
tjo sin ti ch'in Jesus kjuanchehe sin ch'an kixin
chrokjugkoxin ch'dn ijnko kjuaxroan jié kuénte
nkaya nkajni kixin tjinkaon sin chrokjuachaxin sin
ch'dn. 12 A ntd ch'in Jests na mé k'uavéaxin ch'dn
ikjin kjanxin asén ch'dn nta ntachro ch'an kixin:

—¢Nkekuenté kixin ti chojni i na mé tjanchia sin
ijnko kjuaxroan jié? Ijie la ninkeho kjuaxroan
tsjdkoxinhya —ichro ch'an.

13 Na nté kuitohe ch'dn ti sin a, ntad xik'it'étjen
ch'dn ti ntabdrco nta sdkjui ch'dn i1 jnko tohe
ntayaon inaa.

Tixroan nchek'anki ti nigtjé ti sin fariseo
(Mt. 16.5-12)
14Nta k'uitjayenhen sin tsikjikohya sin nkehe sine
sin. Jeho jnkokod niotja chodnta sin nkaxenhen ti



SAN MARCOS 8:15 XXXIX SAN MARCOS 8:22

ntabdrco a. 15 Nta ch'in Jesus k'uetuenhen ch'an ti
jehe sin kixin:

—Chrokoxakonhanrd Kkixin ti xroan nchek'dnki
niotjé ti sin fariseo la ko niotjé ti ch'in Herodes a
—ichro ch'an.

16 Nt4 ti sin xriko ch'dn mé kjo sin kich¢ sin Kkixin:

—M¢é xikaha ichro ch'an Kkixin tsikjikohyani
niotja.

17 Nt4 konohe ch'in Jesus kixin nkehe ti kjo sin
kich6 sin nta ntachro ch'an Kixin:

—¢Nkekuenté tjorda kixin chontahyard niotja?
(A naxa tiénxinhyard la ko naxa noahyara?
¢A kénhya asanrd tinkachonkird Dios? 18 ;A
t'ikonxinhyard ikonrala ko & tiénxinhyard tatsjinra?
(A xraxinkdkonhyard? 19 Tid kdchrit'va ti n'é niotja
Kjone in'6 mil chojni na ¢nkekjain ntaxra ti tot'o
niotja naxa kjuenajinra? —ichro ch'an.

Nta jehe sin kjuatehe sin ntachro sin kixin:

—Teyd ntaxra ti nkehe kjuendjinni —ichro sin.

20 Xintachro ch'in Jesus inad kixin:

—Na ko ti kochrit'va ti yato niotja kjone noo
mil chojni na ¢nkekjain ntaxra ti tot'o niotja
kjuendjinra? —ichro ch'in Jesus.

Nta ntachro sin kixin:

—Yato ntaxra —ichro sin.

21Nta ch'in Jesus ntachro ch'an kixin:

—Kjonté xikaha la, ¢4 naxa tiénxinhyard?
—ichro ch'an.

Ch'in Jesus mé Kjuinchekitohe jina ijnko ch'in
t'ikonhya ti chjasin Betsaida

22 A ntd chr'éxin kjuiji sin chjasin Betsaida,

a
nta ikui iso sin kuikao ijnko ch'in t'ikonhya. Nta

chronoehe sin ti ch'in Jesus kixin chrdkjuinchekitohe
ch'dn jina ti ch'in a. 23 Nta ch'in Jesus mé itsé ch'an
tjati ch'in t'ikonhya a nta k'uaxrjentako ch'anikon
tl chjasin a. Na nta kuikitehe ch'an ntaté ch'an
ikon ti ch'in t'ikonhya a la ko kjuak'etja tja ch'an
nta kjuanchankihi ch'an kixin:

— A 6 t'ikuan ntsi? —ichro ch'an.

24Nta ntéchro ti ch'in t'ikonhya kixin:

—T'ikonni chojni, kjanché éxi nta tsjehe itji
—ichro ch'an.

25 Nta ch'in Jesus mé xikjak'etja tja ch'dn inad ti
kon ti ch'in t'ikonhya a. A ntd ti ch'in k'uikonhya
kuitohe ch'an jina la jina t'ikon ch'adn kain nkehe.
26 Na ntd ch'in Jesus mé k'uetuenhen ch'an ti ch'in
k'uék'ikonhya kixin satsji ch'an ntoe ch'an ntachro
ch'an kixin:

—Chrok'uixenhya chjasin la ko ninkexro
chrochenkahya ntiha —ichro ch'an.

Ch'in Pedro chronka ch'an kixin ch'in Jesus mé ti
nkexro Cristo
(Mt. 16.13-20; Lc. 9.18-21)

27 A ntd ti ch'in Jesus la ko ti sin k'udjiko ch'dn
sakjul sin ti chjasin ntsi chjino Cesarea de Filipo.
A ntd ti ntia mé kjuanchankihi ch'in Jesus ti sin
k'uajiko ch'an kixin:

—¢Nkehe ntachro chojni kixin nkexro ti janhan?
—ichro ch'an.

28 Nta ntachro sin Kixin:

—1Iso sin mé ntachro sin kixin jaha mé ch'in Juan
Bautista, ichro sin. A nta i so sin na mé ntachro sin
kixin jaha mé ch'in Elias, ichro sin. Anta iso sinmé
ntachro sin kixin jaha mé ijnko ti sin tsichrdnka itén
Dios 0sé —ichro sin.

29Nta kjuanchankihi ch'an sin inad kixin:

—¢A nta jahara nkechrora kixin nkexro ti jan-
han? —ichro ch'an.

Ntda kjuatehe ch'in Pedro ntachro ch'an kixin:

—Jaha mé ti Cristo, ichroni —mé chro ch'an.

30 Nt k'uetoan ch'in Jesus kixin tsochenkahya
sin ninkexro.

Ch'in Jesus chronka ch'dn kixin ts'en ch'dn
(Mt. 16.21-28; Lc. 9.22-27)

31 Na ntd kjuankixin kjuako ch'in Jesus kixin ti
Xjeen Dios K'0na Chojni mé t'ichjanxin Kixin ima
tsjasote ch'dn la ko tsotjinkakonhya kain ti sin
tada kuente ninko la ko ti sin t'etoan kuénte ti sin
nchat'a la ko ti sin maestro tjako ti ley. A nta ti
sin a mé ts'dyan sin ch'an. Kjanchd ti nixin yaon
na ¢ tsoxechdn ch'dn inad. 32 Kain tiha mé ntod
chronka ch'dn. A nta ch'in Pedro mé kuakitsjenta
ch'dn ti ch'in Jesus chrokjuentuéhe ch'dn. 33 Na
nta kuinkatjia ch'in Jesus koma ch'an kain ti sin
k'udjiko ch'an a. Nta kjuentuéhe ch'dn ti ch'in
Pedro a ntachro ch'an kixin:

—iSatjia ntaha, Satanas! Jaha la tjenkayaxinhya
éxi tjenkayaxin Dios. Nahi. Jaha tjenkaydaxian éxi
tjenkayaxin chojni 6 —ichro ch'an.

34Nta ch'in Jesus mé k'uiyehe ch'an ti sin k'udjiko
ch'dn la ko ti sin tsikdchjina a. Nta ntachro ch'dn
kixin:

—Ti jnkojinrd tjinkdonrd tsochréhéra ti jan-
han na t'ichjanxin tsitohéra kain ti nkehe tjaké
asanra na nta tsamara ti ntacruz kuentard, a
nta tsochréhérd ti janhan. 35 A nta ti nkexro
tjiinkaon jehd sinchekad asén mé ts'itjdyan. A nta
ti nkexro sinchek'itjdyanxin asén kixin tinkachonki

ti janhan la ko chronkaxin ti tan tsjanjon kjuachon
mé tsad. 36 ;A ntd nkehe tsonhen ti chroékjuacha
ijnko chojni chrochonta kain nkehe siin chjasinta-
jni, a ntd kjuachon chroékjuinchek'itjdyan? 37 ¢ Nkehe
chrokjuenka chojni kixin chrdchonta ti kjuachon?
38 A nta jnkojin nkexro tsgsuéhe kixin tinkachdnki
ti janhan la ko ti tan kuéntana nkayakon ti chojni
jinahya chonta jie la kjaxin ti Xjeen Dios K'Ona
Chojni tsgsuéhe ch'an tsontachro ch'an kixin choxin
ch'an ti jehe sin tio tsokjan ch'dn tsikao ch'an ti
kjuachaxin jié kuénte It'é la ko tsikao ti sin angel.

9
1 Na ko kjaxin chronka ch'in Jesus Kkixin:
—~Chaxin ntaxrjan kixin isora tjejora ntihi la
naxa ts'énhyard ts'ikonjiara itsi ti kjuachaxin
ts'etoan Dios —ichro ch'an.

Ch'in Jesus mé K'uixitoxin nkexri tsjehe ch'dn
(Mt. 17.1-13; Lc. 9.28-36)

2 Nta k'udtsinka injon yaon nta ch'in Jesus mé
sakjuiko ch'an ch'in Pedro la ko ch'in Jacobo la ko
ch'in Juan sdkjui sin jeho sin ijnko jna noi. Nta
ntiha mé xrinahya Kk'uixitoxin 0kjé nkexri tsjehe
ch'dn K'uikon ti jehe sin. 3 A ntd iké ch'dn tsik'6na
ima tjakini la ko ima tjéa éxi chrinta tsjehe, a
nta ntihi chjasintajni kohya ninkexré chrdkjuen
ti ka chrokuitohe imd tjoa xikaha. 4 Na nta titaya
k'uikuéen sin ntiha itjen ti ch'in Elias la ko ti ch'in
Moisés tjejotjo sin ti ch'in Jesus. 5 A nta ch'in Pedro
mé ntache ch'an ti ch'in Jesus kixin:

—Maestro, jina  Kkixin  tjejoni  ntihi.
Chrokjuich'énani ini nchia la mé ijnko kuénta la

ko ijnko kueénte ch'in Moisés la ko ijnko kueénte
ch'in Elias.

6 Mé xikaha ichro ch'dn Kkixin kain sin la ima
chrakon sin la ti ch'in Pedro la mé i noehya ch'an
nkehe tsixro ch'dn. 7 Na ntd xringhya ikui ijnko
tjui kjuak'etja chritadn kain xin ti tjejo sin. Na nta
chrikjan ti tjui kuinhin sin itén ijnko nkexro nixja
na mé ntachro Kixin:

—Ti nkexro i mé xjanna. Imad tjuaha ch'an.
Chrokuinhinrd ti nkehe tjako ch'an.

8 Na ntd tio tsjehe sin nkuixin ti tjejé sinla i kohya
tiiyo sin a. Jehd ti ch'in Jesus tjejdko sin.

9 A ntd ti 6 k'uinkajinxin sin ti jna ntd k'uetoan
ch'in Jesus kixin tsochenkahya sin ninkexro ti
nkehe k'uikon sin hasta tsoxechonjian ti Xjeen Dios
K'6na Chojni. 10 Nt4 ninkexré chenkahya sin ti
nkehe k'uikon sin. Na ntd jehd sin mé tjejotjo sin
kixin nkehe t'axrjexin ti nkehe chronka ch'an kixin
tsoxechodn ch'dn inad. 11 Na ntd kjuanchankihi sin
ti ch'in Jesus ntachro sin Kixin:

—¢Nkekueénte Kixin ntachro ti sin tjako ti ley Kkixin
saoxin itsi ti ch'in Elias 1a nta chr'éxin itsi ti nkexro
tsadxinni? —ichro sin.

12Ntd ntachro ch'in Jesus kixin:

—Chaxin saoxin itsi ch'in Elias la ntd tsjasiyoxin
ch'an kain xin nkehe. ;A nta nkehe ntachro xroon
itén Dios kixin nkehe tsonhen ti Xjeen Dios K'Ona
Chojni? Na mé ntachro kixin t'ichjanxin tsjasote
la ko tsotjinkakonhya sin. 13 Kjanch6 6 xrjanka
kixin chaxin ¢ tsiki ch'in Elias, ntd kjuinchekjasote
sin ch'dn éxi koxrjinhin sin éxi nixja ti Xxroon itén
Dios kixin xikaha tsonhen —mé xikaha chroénka
ch'in Jesus.



SAN MARCOS 9:14 xliv SAN MARCOS 9:20

Ch'in Jestis mé Kjuinchekitohe jina ijjnko xjan chonta
ijnko nchakuen ti jinahya
(Mt. 17.14-21; Lc. 9.37-43)

14 A nta ti6 ikjan sin ti kuitohe ti { so sin
k'uajiko ch'an nta k'uikon sin kixin nchonhya chojni
tsik'antatjen ti jehe sin. Kjaxin ntaha siin ti sin
tjako ti ley ikjo ti jehe sin. 15 A ntad tuénxin tio
k'uikon sin ti ch'in Jesus na nta kain sin kdchéhe
sin tinka sin sdkjuichréhe sin ch'dn, tsonixjehe sin
ch'dn. 16 Nta ch'in Jesus kjuanchankihi ch'dn sin
ntachro ch'an kixin:

—¢Nkehe ti tjord ti sin i? —ichro ch'an.

17 Nt4 tjen ijnko ch'dn tjenkdkjan sin ntiha
kjuatehe ch'an kixin:

—Maestro, ntihi kjuikian ijnko xXjanna chonta
nchakuen ti jinahya na mé nchenixjahya xjan.
18 Kjonté nkeri tjen xjan la ti nchakuen ti jinahya
mé tjaka Xjan nonte, nta ntaloxrjo sitixin ir'va xjan
na netaon xjan neno xjan na meéxra tjiehya xjan.
Nta xrjanoaha ti sin xrikoa kixin chrokuakitsje sin
ti nchakuen ti jinahya a. Kjanché kjuachahya sin
—ichro ch'an.

19 Nt4 ch'in Jesus kjudtehe ch'dn ntachro ch'an
kixin:

—Jahara chojni kénhya asanra tinkachonkira
Dios. ¢Xa hasta nkesd tjinkdonrd naxa ts'ejoni? ;Xa
hasta nkesa tsjacha tsjak'é tsjdkohara? Xrakoara
ntihi ti xjan méhe —ichro ch'an.

20 Na ntd kochjinako sin ti xjan a. Na nta ti
nchakuen ti jinahya mé Kk'uikon ti ch'in Jesus nta
Kjuinchek'aniate ti Xjan a Kjuitsinka xjan nonte la
kjaminkitadn Xjan nonte la sitji ntaloxrjo ir'va xjan.

21 Nta ch'in Jests mé kjuanchankihi ti it'é ti xjan a
ntachro ch'an kixin:

—¢A 6sé xikaha tonhen Xjan? —ichro ch'an.

Nta ntachro ti it'é ti xjan kixin:

—Desde naxa xjanntsi xjan. 22 A nta jnkoyaxén
ti nchakuen ti jinahya a mé tjakate xjan xrohila ko
tjdkanki xjan inta kixin tjinkaon chrok'dyan ti xjan
a. Antd jaha ¢4 tsjacha tsjinkitsani? La tikondehéni
tsjinkitsani —ichro ch'an.

23 Nta ntachro ch'in Jesus kixin:

—c¢Nkekuenté tjanchankina kixin & tsjacha? Ti
tsitekdvan la kain nkehe la jina tsonhen, Kkixin ti
nkexro tsitekaon Dios la jina tsonhen kain nkehe
—ichro ch'an.

24 Ntd tuénxin itsen kjuatehe ti it'é xjan, ntachro
ch'an kixin:

—0 titekaonni. Tsjinkitsani kixin antsi ma
tsitekaonni ti jaha —ichro ch'an.

25 Ntd Kk'uikon ch'in Jesus Kkixin itsjé chojni
kochjina. Ntd nixjehe ch'dn ti nchakuen ti jinahya
chonta ti Xjan a ntachro ch'an kixin:

—]Jaha la ijnko nchakuen ti jinahya nchenix-
jahya chojni la ko nchekienhya chojni. Ijie la
tétuanhan Kkixin t'axrjéxian ti Xjan na ko tsitohé
xjan la i tsokjanhya inad —ichro ch'an.

26 Nta ti nchakuen ti jinahya a na mé k'dyato la
ko Kkjuinchek'aniate ti Xjan a inad, nta k'uaxrjexin
ntiha. Na éxi tsik'en xjan xikaha tsjehe xjan. Nta
itsjé sin ntachro sin kixin 0 tsikjixin tsik'en xjan,
ichro sin. 27 Na ntd ch'in Jesus mé tséhe tja ti xjan
Kjuinchek'inkatjen ch'an xjan.

28 Nt ch'in Jesus la ko ti sin k'udjiko ch'dn
k'uixenhen sin ijnko nchia. Nta jehe sin kjuan-
chankihi sin ch'an kixin:

—¢Nkekueénté kixin kjuachahyani kuakitsjeni ti
nchakuen ti jinahya a? —ichro sin.

29 Nta ntachro ch'an kixin:

—Tihi la  tlichjanxin  kixin = nchonhya
tsochronoehéra T'and la ko sintehyara —ichro
ch'an.

YOxin chronka ch'in Jesus Kixin its'en ch'dn
(Mt. 17.22-23; Lc. 9.43-45)

30 A ntd tio sdkjuixin sin ntiha nta k'udtsinka sin
estado Galilea. A ntd ch'in Jesus tjinkakonhya
ch'dn Kkixin ninkexré ntiha tsonohe sin 31 kixin
tinkdkjakohe ch'an ti sin k'udjiko ch'an a. Na mé
chronka ch'an ntachro ch'an kixin:

—Ti Xjeen Dios K'0na Chojni mé tsotsé sin ch'an
la ko tsjikadn sin ch'dn na ko ts'dyan sin ch'an.
Kjanchd ti yaon nixin na 6 tsoxechon ch'dn inad
—ichro ch'an.

32Ntd jehe sin mé kienxinhya sin nkehe ti ntachro
ch'dn la chrakon sin chrokjuanchankihi sin ch'an
nkexri t'axrjexin tiha.

¢Nkexro ti ima tjetoan?
(Mt. 18.1-5; Lc. 9.46-48)
33Nta kjuiji sin chjasin Capernaum; a nta ti tjejo
sin tinchia ntiha nta ch'in Jesus mé kjuanchankihi
ch'an sin ntachro ch'an Kixin:
—¢Nkehe ti tinkakjora kichuara ti kuini ntia?
—ichro ch'an.
34 Nt4 jehe sin la tanikod sin kixin ti ntia kui
sin tinkakjo kich6 sin kixin nkexro ti ima ts'etoan.
35 Ntd ch'in Jesus mé Kkjudk'etjaxin ch'dn nta

k'uiyehe ch'an titeyd sin k'udjiko ch'an, a nta ntache
ch'an sin kixin:

—T1 jnkojinra tjinkdonra chrokuétoanra ma nta
t'ichjanxin Kkixin tsjixixin tsochréhéra kain sin,
ts'ituanhanra la ko tsjinkitsara kain xin sin —ichro
ch'an.

36 Nta tséhe ch'an tja ijnko chdnjan kjuak'e ch'an
jnkosiné ti tjejo ti jehe sin a, ntd kjoa ch'an ti xjan
a. Nta ntachro ch'an kixin:

37 —Ti jnkojin nkexro chrék'udyéhe ijnko
chanjan Kixin tinkdchonki sin ti janhan la mé
xikaha chrok'uayéhe sin ti janhan la ko kjaxin
éxi chrok'udyéhe sin ti nkexro ichr'anna —ichro
ch'an.

Ti nkexro ninkakuenhyani ti jeheni la tjinkitsa ti
jeheni
(Lc. 9.49-50; Mt. 10.42)

38 A ntd ch'in Juan mé ntachro ch'an kixin:

—Maestro, Kk'uikonni ijnko chojni na mé
kjuachaxin ihnida mé takitsjexin ch'an nchakuen
ti jinahya chonta chojni. Nta k'uetuenhenni ch'an
kixin xikahya chrokjuich'e ch'dn kixin xrikohyani
ch'dn —ichro ch'an.

39 Ntd ntachro ch'in Jesus kixin:

—Nté titohé ch'dn kixin ninkexrd tjasixin
kjuaxroan kjuachaxin nina la tuénxin chrokjuacha
chrok'udntaxina sin. 40 T nkexro ninkakuenhyani
la mé tjinkitsa ti jeheni. 41 A nta jnkojin nkexro
tsotjahard kjonté ijnko vaso inta tsjanjonxin sin
nina kixin jahara la tinkachonkira Cristo, ntaxrjan
kixin chaxin ts'ayéhe sin nkehe.

Tichojni tjasin jie mé tsjasote Sin
(Mt. 18.6-9; Lc. 17.1-2)

42°A ntd jnkojin nkexro chrokjuachroe ijnko xjan
kixin chrokjuasin xXjan jie tié tinkachonki Xjan ti
janhan la ichd jina chrokjuincheteyd sin ch'an ijnko
xrQ jié tsik'6na xrochre la chrokjuikakanki sin ch'an
ntayaon. 43 A ntd ti itja tjasixidn jie na mé icha
chroékdjina chrokochrinjian kixin kjonté jnkokoa tja
mé tsochontaxidn kjuachon. A ntd ti yoi tja
la tiha mé sachrokjuixian ti siin xXrohi Xitjahya
ts'anka, 44 ti siin kosinto t'enhya la ko siche xrohi
ts'ankahya. 45 A ntd kjaxin ti totd tjasixian jie
na icha jina chrdkochrinjian Kkixin kjonté jnkokoa
totd mé tsochontaxidn kjuachon. A ntd ti yoi
tota la tiha sdchrOkjuixian ti siin Xrohi xitjahya
ts'anka, 46 ti siin kosinto t'enhya la ko siche xrohi
ts'ankahya. 47 A nta ti ikuan tjasixidn jie na icha
jina chrokuakitsjenkia ti kuan a kixin kjonté jnkokoa
kuan mé sachrodkjuia ti tjen Dios t'etoan. A nta tiyoi
kuan la ttha mé sachrdkjuixian ti siche xrohi 48 ti siin
kosintg t'enhya la ko siin xrohi ts'ankahya.

49°A nta kain nkexro t'ichjanxin tsjasdte. A nta
kain nkehe ts'dyéhe Dios choénta Xijnta. 30 Ti xijnta
la jina. A nta ti chrok'uankehe ti jni la nta xitjahya
chrokdjni inad. Jahard mé chrokdyohara éxi xijnta
kixin kjuaxroxin chrok'uejokoara kichuara —ichro
ch'an.

10

Tjako ch'in Jesus kixin chrokjudkehya Kicho sin
(Mt. 19.1-12; Lc. 16.18)
1Na ntd ch'in Jesus mé k'uaxrjexin ch'an chjasin
Capernaum sakjui ch'dn nd estado Judea la ko né
tohe ntario Jordan. Nta nchdnhya chojni kdjnkotsé

sintitjen ch'anntiha. Ntd kjuakohe ch'antijehe sin
kixin xikaha kuénhen ch'an. 2Ntd iso sin fariseo mé
kochjinehe sin ch'an kjuanchankihi sin ch'an nkehe,
chroékjuachaxin sin ch'dn. Ntachro sin kixin:

—A siin kjuachaxin tsjdkehe chojni ntoa
ichjién? —ichro sin.

3Ntd kjuatehe ch'dn ntachro ch'an kixin:

—¢Nkehe ti K'uetuanhanra ti ch'in Moisés?
—ichro ch'an.

4 Nta ntachro sin kixin:

—Ch'in Moisés kjuanjon ch'an kjuachaxin kixin
ts'Ona ijnko xroon tsakja ti ichjién kixin ts'itjiexin
kicho sin —ichro sin.

5 Nta ch'in Jesus ntdchro ch'an kixin:

—Nta& jahard icha asanra titekakonhyard nta
k'uetoan ch'dn ts'éna ti xroon a. 6 Kjancho ti
xrankixixin tio kjuich'éna Dios kain Xin nkehe la
kjuich'éna ch'anijnko chojnintoala ko ijnko chojni
chjin.* 7 Méxra ti chojni ntoa tsitohe ch'an ti it'é
ch'dnla ko iné ch'an kixin tsakja ch'an ichjién ch'an
8 ntd yoi sin ts'Ona sin éxi jnkokod chojni. Méxra
jehya yaa chojni. Nahi, jnkokod.t 9 Na mé xikaha
ti kjuachaxin kuénte Dios kojnkojiéxin sin nta jehe
sin chrok'uitjiehya kichd sin —ichro ch'an.

10 A nt4 tjejd sin nchia ntd ti sin k'udjiko ch'an
a mé kjuanchankihi sin ch'dn inad kixin & xitjahya
ts'itjihi kichd sin. 11 Na ntd ntachro ch'in Jesus kixin:

—T1i jnkojin nkexro tsjakehe ichjién nta tsakja
ch'an i jnko chjin na mé xikaha tsjachehe ch'an ti
tjan tsik6tehe ch'dn saoxin. 12 La ko kjaxin ti chojni

* 10:6 Génesis1.27:5.2 T 10:8 Génesis 2.24

chjin tsikjadkehe xii tsakja tjan i jnko chojni ntoa na
mé xikaha kjaxin tjan tjasin tjan jie —ichro ch'an.

Ch'in Jesus kjuincheyaon ch'dn xjan
(Mt. 19.13-15; Lc. 18.15-17)

13 Nta kjuikao sin xjan kixin tjinkaon sin ts-
jak'etja tja ch'in Jesus ti xjan a. Nta ti sin k'udjiko
ch'dn mé koninkakonhen sin ti sin kjuikao xjan.
14 Ntad k'uikon ch'in Jesus ntd kdninkaon ch'adn
ntachro ch'an kixin:

—Nté titohéra ti xjan tsoxrakoa ti tjén janhan la
t'inkakuénhyara xjan kixin ti sin kuénte kjuachaxin
kuente Dios la mé toyohe éxi ti Xjan a. 15Nta chaxin
ntaxrjan kixin ti nkexro ts'0nahya éxi ijnko chanjan
Xitjaha ts'ejdé sin ti ts'etoan Dios ti kjuachaxin
kuente ch'dn —ichro ch'an.

16Ntd kjéach'antixjan akjuak'etjatja ch'anxjan
la kjuincheyaon ch'an.

Ijinko ch'in ntasoarico nixjehe ch'dan ti ch'in Jests
(Mt. 19.16-30; Lc. 18.18-30)

17 A nta ti6 sdkjul ch'in Jesus inad ntd xrakoa
ijnko ch'in tinka ch'dn kjudk'exin toch'in ch'an
nkayakon ti ch'in Jesus kjuanchanki ch'an kixin:

—]Jaha, maestro jina. ¢{Nkexri chrokjuich'eni kixin
chrok'uitjani kjuachdn jnkochrixin? —ichro ch'an.

18 Nta ntache ch'in Jesus ti jehe ch'an kixin:

—¢Nkekuenté ntachrua Kkixin jina ti janhan?
Jeho jnkokod nkexro mé jina la tiha mé Dios.
19 Ntd jaha 6 noha kixin nkexri k'uetoan Dios
kixin: “Chrokjuacheéhya Kkichud la chrdk'oyanhya
chojni la chrokueehya la chrokjontahya kichud la

chrokjuich'iahya la ko chrochontehé kjuasaya it'a
la ko in&”f —ichro ch'an.

20 A ntd jehe ch'an kjuatehe ch'an ntachro ch'dn
kixin:

—Maestro, kain tiha Kkjuinchexiteydni desde nta-
soani —ichro ch'an.

21 Nt4 ch'in Jesus mé koma ch'dn la ko tjuéhe
ch'an ti ch'in a. Nta ntachro ch'an kixin:

—Naxa t'itjdyan jnkokoad nkehe chrokjuich'e.
Satjia nchekjia kain ti nkehe chonta. A nta ti
chichaon sinchekjixidn ti nkehe chonta la mé
nchekitonhén ti chojni noa, a nta ti nkehe tjete
tsochonta nkaya nkajni. A ntd tio tsjixin tsjanjuan
kain nta tsjiha tama ti ntacruz kuénta la chreéhe ti
janhan —ichro ch'an.

22 Nt4 tié kuinhin ch'an xikaha nta k'uava ch'an
sakjul ch'an, kixin ima4 tsjé nkehe chonta ch'an.

23 Nt4 ch'in Jesus komd ch'an ti sin siin ntiha
ntache ch'an ti sin siin k'uajiko ch'an kixin:

—Ima xra ijnko chojni chdnta ima tsjé nkehe
ts'ixenhen sin ti tjen Dios t'etopan —ichro ch'an.

24Nt tdxakonhen ti sin k'udjiko ch'dn kixin xikaha
ntachro ch'an. Nta chronka ch'an inaa Kkixin:

—Ti sin tjekonhen ti nkehe chonta sin na ima
xra ts'ixenhen sin ti tjen Dios t'etoan. 25 Antsi
xrahya chroék'uatsinka ijnko kocamello ijnko
tjar'in ntachica tjexrja. A nta antsi ma xra ijnko
ch'in chonta itsjé nkehe chrok'uixenhen ch'an ti
tjen Dios t'etoan —ichro ch'an.

26 Nt4 jehe sin kuinhin sin xikaha ntd imd
chrakon sin. Nta tjanchankihi kichd sin kixin:

i 10:19 Exodo 20.12-16; Deuteronomio 5.16-20

—Tixikahala, ¢x& nkexro chrokjuacha chrokuada?
—ichro sin.

27 Ntd koma ch'in Jesus ti jehe sin ntachro ch'dn
kixin:

—Antd chojni 6 tsjachahya sich'e tiha, a nta Dios
jina sich'e kain nkehe, kixin Dios la kohya nkehe
tsjachahya sich'e —ichro ch'an.

28 Nt& ch'in Pedro ntachro ch'dn kixin:

—Inchéni, kain ni mé kuitoheni kain nkehe
chontani nta chréheni ti jaha —ichro ch'an.

29 Nt4 kjuatehe ch'in Jesus ntachro ch'in kixin:

—~Chaxin ntaxrjan kixin jnkojin nkexro tsitohe
ntoe sin la o ti kiché ntoa o ti kichd chjin la o
it'é 0 iné sin g ichjién sin 0 Xjeen sin 0 nontee
kixin tinkdchonki sin ti janhan la ko tjinkaon
sin chroékjuako sin ti tan tsjanjon kjuachdn 30 na
mé ntihi chjasintajni tsochodnta sin ciento veces
nchonhya ntoe sin la ko éxi kicho sin la ko éxi iné
sin la ko éxi xjeen sin ts'ikon sin itsjé chojni kjé
la ko éxi nontee sin xikaha ts'ikon sin itsjé nonte.
Kjonté tsjasote sin ntihi chjasintajni nta chr'éxin
tsochonta sin ti kjuachoén jnkochrixin. 31 A ntd itsjé
tl sin t'etoan ijie mé tsjixixin tsochréhe sin. A nta
itsjé ti sin t'ituenhen ijie, na mé ti sin a mé ts'etoan
sin ti ntiha.

Nixin chronka ch'in Jesus Kixin its'en ch'dn
(Mt. 20.17-19; Lc. 18.31-34)

32 Ntd tjejotji sin chriin sin ti ntia satsji chjasin
Jerusalén. Nta ch'in Jesus mé tjetadn ch'an ntia
nta ti sin k'udjiko ch'dn mé tdxakonhen sin chrakon
sin chréhe sin. Nta k'uiyehe ch'an jeho ti tey6 sin
inad nta kjuankixin ch'an chénka ch'an sin nkexri ti
nkehe tsonhen ch'dn. 33 Nta ntachro ch'an kixin:

—Ijie satsjini Jerusalén. Na ntd ti Xjeen Dios
K'Ona Chojni mé tsotsé sin ch'an tsjikénhen sin ti sin
nchat'a t'etoan la ko ti sin tjako ti ley. Nta ts'etoan
sin kixin its'en ch'an. Nta sinchek'ayéhe sin ch'an ti
sin jehya judio. 34 Ntd jehe sin la tsjanod sin ti jehe
ch'an la ko ntaté sin tsikite sin ch'an la ko tsjate sin
ch'dnntd ts'dyan sin ch'an. Kjancho ti yaon nixin mé
tsoxechon ch'dninad —mé xikahaichro ch'in]Jesus.

Ch'in Jacobo la ko ch'in Juan tjanchia sin nkehe
(Mt. 20.20-28)

35 A nta ti ch'in Jacobo la ko ch'in Juan mé xjeen
ch'in Zebedeo mé Kdchjinehe sin ti ch'in Jesus nta
ntachro sin kixin:

—Maestro, tjanchahani ijnko xra —ichro sin.

36 Ntd kjuanchanki ch'in Jesus ntachro ch'adn
kixin:

—¢Nkehe ti xra tjinkdonra chrdkjuit'ahara?
—ichro ch'an.

37 Nta ntachro sin Kkixin:

—Tié tsétoanxidn ti Kkjuachaxian jié na
tjiinkaonni kixin ijnkoni chrokjuak'eni itja chjina a
1 jnkoni chrokjuak'eni itja kjon —ichro sin.

38 Ntd ntache ch'in Jesus ti jehe sin kixin:

—Jahard la noahyara nkehe ti tjanchanard. ¢A
chrokjuachara chrok'uira tinkehe itsjaits'iajanhan
la ko & chrdkjuachara chrokuikitera éxi tsikite jan-
han? —ichro ch'an.

39Ntd jehe sin kjudtehe sin ntachro sin kixin:

—Kja tsjachani —ichro sin.

Nta ntache ch'in Jesus ti jehe sin kixin:

—~Chaxin its'ira éxi ti nkehe tsja its'ia la ko
tsikitera éxi tsikite janhan. 40 Kjanchd janhan
Xitjahya tsjdnjuan kjuachaxin Kkixin ijnkora

chroékjuak'era tjana chjina la i jnkora chrokjuak'era
tjana kjon kixin janhan na tonahya tocar tsjanjuan
ti}lll'a, kixin ti sin a la xraxin 6 tsikonoxin —ichro
ch'an.

41 A ntd tié kuinhin ti ite sin xikaha tsintachro
ti sin a ntd kjuankixin koninkakonhen sin ti ch'in
Jacobolako ti ch'in Juan. 42Ntd k'uiyehe ch'in Jesus
kain ti jehe sin ntd ntache ch'an sin kixin:

—O noharéa Kkixin ti sin t'etoan chjasintajni la
ima t'etuenhen sin kain chojni la ko ti sin ima
tjetoan mé imda nchehnkehe asén sin kixin ihyé
sin ts'etoan sin. 43 Kjdnchd jahard la xikahya
chrokjuich'erd. Nahi. Ti jnkojinra tjinkdonra
chrokuétoanrala chrokjuinkitsara tiiso sin. 44 A nta
tié jnkojinrd antsi chrdokuétoanra meé t'ichjanxin
send chrokjudkoxinrd chrodkjuich'eherd kichuéara
xra. 45 Kixin ti Xjeen Dios K'6na Chojni mé kui-
hya ch'dn kixin chojni chrokjuich'ehe ch'an xra.
Nahi. Ikui ch'dn kixin sich'ehe ch'adn sin xra la
ko ts'enyakonhen nchonhya chojni Kixin tsaaxin sin
ch'an —ichro ch'an.

Ch'in Bartimeo k'uék'ikonhya ch'an ntda ch'in
Jesus kjuinchekitohe ch'an jina
(Mt. 20.29-34; Lc. 18.35-43)

46 Nt4 kjuiji sin chjasin Jericd. Ntd ch'in Jesus
la ko ti sin k'uajiko ch'an la ko nchoénhya cho-
jni k'uaxrjexin sin ti chjasin ntiha. Nta ntiha
tjen ijnko ch'in t'ikonhya mé it'in ch'an Bartimeo
nta it'é ch'an mé it'in Timeo. Tjetjaxin ch'an
chrinta ntia tjanchak'a ch'dn. 47 Nta kuinhin ti
ch'in t'ikonhya kixin ¢ kuichjina ch'in Jesus, mé
tI nkexro kjuixin chjasin Nazaret, nta ti ch'in
t'ikonhya kjuankixin t'eya ch'an ntachro ch'an kixin:

—Jaha Jesus, tsik'axrjenixian ch'in David
tikon6ehéni —ichro ch'an.

48 Ntd nchonhya sin k'uetuenhen sin ch'an kixin
tsotani ch'an. Nta icha antsi md tsen t'éya ch'an
ntachro ch'an kixin:

—TJaha, tsik'axrjenixian ch'in David tikondehéni
—ichro ch'an.

49 Ntd ntaho kjudk'e ch'in Jesus. Nta k'uetoan
ch'an kixin:

—T'iyehéra ti ch'in a—ichro ch'an.

Nta k'uiyehe sin ti ch'in t'ikonhya nta chénka sin
ch'an kixin:

—Tbchdha la t'inkatjen kixin tjet'iyaha ch'an.
—ichro sin.

S0Ntd kjuak'e ch'an ti ka titsdte ch'dn nta chrika
K'uinkatjen ch'dn kdchjinehe ch'an ti tjen ch'in Jesus.
51 Nta ch'in Jesus kjuanchankihi ch'dn ti ch'in a
kixin:

—¢Xa nkehe tjinkavan chrokjuit'ahd? —ichro
ch'an.

Ntd kjuatehe ti ch'in t'ikonhya ntachro ch'dn
kixin:

—Maestro, tjinkaonni kixin chrok'uikonni
—ichro ch'an.

52Nta ntache ch'in Jesus ti ch'in a kixin:

—Ijie la jina satsiia. O Kkuitoha jina kixin
kuitekdvan ti janhan —ichro ch'an.

Ntd tuénxin ti ch'in t'ikonhya la 6 k'uikon ch'an
nta chrehe ch'an ti ch'in Jesus.

11

Ntad ch'in Jesus K'uixenhen ch'dn chjasin Jerusalén
(Mt. 21.1-11; Lc. 19.28-40; Jn. 12.12-19)

1 Nt4 ti6 kjuiji chjina sin chjasin Jerusalén chji-
naxon ti chjasin Betfagé la ko chjasin Betania
chok'exin ti jna Olivo ntd k'uetuenhen ch'in Jesus
iy ti sin k'udjiko ch'an, 2 ntachro ch'dn kixin:

—Satjird ti chjasin ntsi chok'exin ntiha. Nta
ikon chjasin ts'ikonrd kixin ntaha tjechroé
ijnko koldcho naxa ninkexrd tjitdk'ahya va. Nta
tjasintankehérd va ntd tsjikoanard va ntihi. 3 A
nta ti jnkojin chojni tsjanchankihara sin Kixin
nkekuenté xikaha ch'era nta tsontdchrora Kkixin:
“T{ Maestro mé t'ichjanxinhin va nta tio tsoxéhe
va la tsjikaani va”, ichrord —ichro ch'an.

4 Ntd jehe sin mé sdkjui sin k'uitja sin ti koldcho
tjechroé va chjinaxon ntdja nchia nta kjuas-
intankehe sin va. 5 Ntd iso ti chojni tjejé ntiha
kjuanchanki sin kixin:

—¢Nkekuenté xikaha ch'erd tjasintankehéra ti
kol6cho a? —mé chro sin.

6 Nta kjuateexin sin éxi k'uetoan ch'in Jesus. Nta
kjuanjon sin kjuachaxin satsjiko sin va. 7 Nta ti
kolocho mé kjuikohe sin ch'in Jesus. Na ntd ikeé
sin kjuinchekama sin va, nta kjuak'ekjen ch'in Jesus.
8Ntd itsjé chojni kuakitsje sin iké sinla kjuentod sin
tinkak'ikjinxin sin ka ti ntia ts'atsinkaxin ch'dn. Nta
iso sin la mé tochrinjin sin chaon nta itsa kayoa nta
xrakao sin tinkat'itji sin ntia.

9 A ntd ti sin tsitadn ntia la ko ti sin chréhe iton
kjuankixin sin itsje sin chéhe sin ntachro sin kixin:

—Tsjancheheni kjuasayé Dios. Jina ti nkexro
kuixin kjuachaxin ihnié Inchéni. 10 Jina ti
kjuachaxién Dios itsi mé ts'etuenhen ti nkexro
k'uaxrjenixin it'éni David. Ntd tsjancheheni
kjuasayé Dios tjen nkaya nkajni —ichro sin.

11 Ntd k'uixenhen ch'in Jesus chjasin Jerusalén la
ko kjaxin k'uixenhen ch'an ti ninko jié tsjehe ch'an
nkuixin ti nkaxenhen. Nta 6 kdnt6é nta ch'in Jesus
sdkjuiko ch'an ti teyd sin k'udjiko ch'an sakjul sin
chjasin Betania.

Ch'in Jesus koninkakonhen ch'an ijnko nta t'ona to
higo tsik'onahya to
(Mt. 21.18-19)

12 A nt4 ti kdyaon ntd kjanxin sin chjasin Beta-
nia nta ch'in Jesus mé k'uén ch'an kjinta. 13 Nta
k'uikon ch'an Kjin kixin itjen ijnko nta t'6na to higo
itsd kayoa. Nta sdkjuitsjehe ch'an ti nta kixin akué
tsahya to. Nta k'uikon ch'an kixin jeho ka itsa ti nta
a kixin jehya ti yaon ts'ona to. 14 Ntd nixjehe ch'in
Jesus ti nta t'6na to higo k'uetuenhen ch'an ti nta
Kixin;

—I ninkexrd sinehya ti to ts'Ona ti jaha inad
—ichro ch'an.

A nta ti sin k'udjiko ch'an mé kuinhin sin xikaha.

Ch'in Jesus kjuinchetjod ch'an ninko
(Mt. 21.12-17; Lc. 19.45-48; Jn. 2.13-22)

15 Ntd kjuiji sin chjasin Jerusalén. Ntd k'uixenhen
ch'in Jesus nkaxenhen ninko a. Nta kjuankixin
ch'an k'uinkité ch'an ti sin nchekjixin nkehe ntiha
la ko ti sin t'ena nkehe ntiha. A nta kotéka
ch'an ti mesa tjinkitoxixin sin chichaon la ko ti
silla tjejdkjen ti sin nchekji kontdd 16 1a ko kjuan-
jonhya ch'an kjuachaxin kixin tsamda sin nkehe
ts'ajixenhen sin ninko. 17 Nta kjuakohe ch'adn sin
ntachro ch'an kixin:

—Ntachro Xroon itén Dios kixin: “Ti ntona i mé
it'in nchia tsonixjanaxin chojni nkuixin nacion”,

a nta jahara tsikjich'énara itjueé xichee™ —ichro
ch'an.

18 Nta ti sin nchat'a t'etoan la ko ti sin maestro
tjako ti ley na mé kuinhin sin titha, ntd kjueya sin
nkexri chrdk'oyan sin ch'an, kjancho chrakon sin
kixin Koxrjinhin ti chojni ti nkehe kjuako ch'an.
19 Kjadncho ntd 6 kénté ntd k'uaxrjexin ch'dn ti
chjasin a sakjui ch'an.

O tsixdmd ti nta t'éna to higo
(Mt. 21.20-22)

20 A ntd ti nchitjen kK'udtsinka sin ti tjen ti nta t'ona
to higo nta k'uikon sin kixin ¢ tsixdmdaxin nuee ti nta.
21 A ntd ch'in Pedro xraxinkaon ch'dn ntache ch'an ti
ch'in Jesus kixin:

—Maestro, tsjehé ti nta t'Ona to higo
koninkakonhén jna na 0 tsixdma nta —ichro ch'an.
22Nt kjuétehe ch'in Jesus ntachro ch'dn kixin:

—Tinkachonkird Dios. 23 Chaxin ntaxrjan kixin
jnkojinrd chrontdchera ti jna i kixin: “Satjixidn
ntihi tjikjiankid ntayaon”, a ntd ti kain asanrd
chrokuinkachOnkira Dios Kkixin chroxiteya ti
nkehe tsontdchrora, nta xikaha chaxin tsonhen.
24 Mé xikaha ntdxrjan kixin kain ti nkehe
tsjanchehéra Dios ti tsitekdonrda Kkixin chaxin
ts'ayéhéra ntd xikaha tsonhen tsoxiteya. 25 A
nta tio tjejonixjehéra Dios nta jnkojin nkexro
naxa ninkakonhénra, la chrok'uitjdyanhanra
tiha kixin It'ard tjen nkaya nkajni Kkjaxin
chrokjuinchek'itjdyan ch'dn ti jie chontard. 26 A
nta ti sinchek'itjayanhyara ti ijié chojni nta It'ara

* 11:17 Isaias 56.7; Jeremias 7.11

tjen nkaya nkajni la kjaxin sinchek'itjadyanhya
ch'an tijie chontara.

Tjanchankihi sin ti ch'in Jesus nkehe ti
kjuachaxin chonta ch'dn
(Mt. 21.23-27; Lc. 20.1-8)

27 Nt xikjan sin chjasin Jerusalén inad. Nta
xritjak'e ch'an nkaxenhen ninko nta kdchjina ti sin
nchat'd t'etoanla ko tisintjakotileylako ti sintada
t'etoan ninko 28 kjuanchankihi sin ch'dn kixin:

—¢Nkehe ti kjuachaxin chonta jaha kixin Xikaha
ch'e? ¢Nkexro tjaha ti kjuachaxin kixin xikaha
kjuich'e? —ichro sin.

29 Nta kjuatehe ch'in Jesus ntachro ch'dn kixin:

—Ntd kjaxin janhan tsjanchankihdra ijnko
nkehe, sind a chrokjuateherd, nta tsotjonkara
nkehe ti kjuachaxin chonta janhan kixin xikaha
it'a. 30 ;A ntd nkexro k'uetuenhen ch'in Juan kixin
tsikite ch'an chojni? ¢ADiosnio4 chojni 67 A nta
jie la tjatehera —ichro ch'an.

31Nta kjuankixin jeho sin tjo sin kich6 sin kixin:

—Titsontdchroni kixin Dios tsik'etuenhen ti ch'in
Juan ntd tsjanchanki ti ch'in a kixin nkekuénté
kuitekakuenhyani ch'dn. 32 ;A chréntachroni kixin
chojni ¢ tsik'etuenhen ch'an? —ichro sin.

Kjancho chrakonhen sin ti chojni chjasin kixin
kain sin kuitekaon sin kixin ch'in Juan mé k'uénixja
ch'dn itén Dios. 33 Nta ntache sin ti ch'in Jesus kixin:

—Noehyani —ichro sin.

Nta ntachro ch'in Jesus Kixin:

—La ko kjaxin janhan tsoxrjankahya nkexro
kjuanjon kjuachaxin kixin xikaha t'a —ichro
ch'an.

12
Ch'in Jestis mé kjuincheyOexin ch'dn éxi chojni
ch'ehya xra jina
(Mt. 21.33-46; Lc. 20.9-19)

1 Ntd ch'in Jesus Kkjuincheydexin ch'dn inad
ntachro ch'an kixin;

—Itjen ijnko ch'in k'uenkaxin ch'an itsjé ntanoa
t'6na to uva nontee ch'dn la ko Kkjuich'éna ch'an
corral la ko Kkjuich'éna ch'dn ijnko toOye ts'énya sin
to uva. A nta kjuich'éna ch'an ijnko tjat'o noi kixin
ts'it'0tjen ch'an tsokotohe ch'an.

’A nta Kjuinchekjen ch'an ti nonte iso chojni ch'e
xra. Ntd sdkjui ch'an kjin. 2 Nta ti kjuixraka ti yaon
ts'0na to ntd k'uetuenhen ch'dn ijnko ti nkexro
ch'ehe ch'an xra kixin satsjikjanchehe ch'an ti sin
ch'e xra jnkosiné ti to tsakja ch'dn. 3 Nta ti sin
ch'e xra mé tsé sin ti ch'in a, kjuate sin ch'an nta
ninkeh6 chjéhya sin ch'an nta sakjui ch'an. A
nta ti inché ti nonte mé xichr'an ch'an ti 1 jnko
nkexro ch'ehe ch'dn xra. Nta kjuiji ch'an ntiha nta
chjéhe sin ch'dn xro kjuinchenihi sin kja ch'an la ko
k'udntaxinhin sin ch'dn. 5 Ntd ti inché ti nonte a
Xichr'dn ch'dn i jnko chojni sakjuitsjehe ntiha. Nta
Kkjuiji ch'an ntiha nta k'oyan sin ch'an. Nta chr'éxin
ti inché mé xichr'an ch'an 1 so nkexro ch'ehe ch'an
xra sakjuitsjehe sin, kjancho iso sin k'uékon sinlaiso
sin la k'Oyan sin.

6°Nta jehe ch'dn chodnta ch'dn jnkokoaxon xjeen
ch'dn na ima tjuéhe ch'an ti xjan a. Nta kjuixixin
chr'an ch'an ti xjan sakjui xjan kixin kjuenkayaxin
ch'an kixin: “Tsochdntehe sin kjuasayé ti xjanna”,
ichro ch'dn. 7 A nta ti sin ch'e xra a tjo sin kicho sin
kixin: “Tich'inimé ts'ayéhe kain nkehe siin ntihi. A

nta jie ts'0yanni ch'dn, a nta jeheni ts'ayéheni kain
ti nkehe a”, ichro sin. & Nt4 xikaha itsé sin ch'dn
k'Oyan sin ch'dan nta kuakitsjexin sin ntoe ch'an ti
nontee ch'an.

9 A ntd kjuanchanki ch'in Jests ntachro ch'dn
kixin:

—¢A nta nkehe chrokjuich'e ti inché ti nonte a?
Chrokui ch'an chrok'dyan ch'an ti sin ch'e xra, a nta
chrochjéhe ch'dn 6kjé chojni.”

10°; A kKjuinchekudaxinhyard jahara ti xroon itén
Dios? Ntachro xikihi:

Ti xro naxrjonhya kuitoenta ti sin ch'éna tjat'o,

mé jie k'Ona ti Xro tjetoan.

11Mé xikaha kjuich'é Inchéni Dios,

na ntd ttha mé ijnko nkehe kjuachrakon k'uikonnift
—ichro ch'in Jesus.

12Nt4 chrotsé sin ti ch'in Jesus chrokjuak'echjina
sin ch'an kixin kienxin sin kixin kain ti ntachro ch'an
la jehe ch'dn k'uantaxinhin ti jehe sin. Kjancho
chrakon sin kixin nchonhya chojni kochjina nta
kuitohe sin ch'dn nta sékjui sin.

¢A jina chrokjuenkehe sin gobierno?
(Mt. 22.15-22; Lc. 20.20-26)

13 Antdichr'adn siniso ti sin fariseo la ko iso ti sin
kuente ch'in Herodes kixin tsjanchankihi sin ch'an
iso nkehe kixin ti ntodhya chrokjuatehe ch'an nta
jina chrék'ueka sin ch'dn jie. 14 Ntd kjuiji sin ti tjen
ch'in Jesus ntachro sin kixin:

—Maestro, 6 noheni kixin ti nkehe chronka
la chaxin tiha la ko jehya nkexri tsjehe chojni
tjenkayaxixidn kixin 4 jina sin, la ko ntoa tjakua

* 12:9 Tsafas5.1-7 T 12:11 Salmo 118.22-23

ntie Dios. ¢A jina chrokjuenkeheni ti gobierno ti
chichaon tjanchia? ;A chrokjuenkeheni sin ni o
nahi? —ichro sin.

15Nta ch'in Jesus kjudtsoan ch'an kixin jehya jina
tjenkayaxin sin ntachro ch'an kixin:

—]Jehya jina kixin tjdchaxinrani. Xradkoara ijnko ti
chichaon tjanchia sin tsotsjaha —ichro ch'an.

16 Nt4 xrdkao sin ijnko ti chichaon tsotsjehe
ch'dn. A nta kjuanchanki ch'an kixin:

—¢Nkexro ti tsik'axrjexin tjenkdni ti chichaonila
ko nkexro ihnié chénta? —ichro ch'an.

Nta jehe sin kjuatehe sin kixin:

—Tich'in t'etoan mé tjenkani ch'an —ichro sin.

17Nta kjuatehe ch'in Jesus ntachro ch'dn kixin:

—Chrochjehéra ti ch'in gobierno t'etoan tinkehe
kuénte ch'dn; a nta ti nkehe kuénte Dios la
chrochjehéra Dios —ichro ch'an.

Nta chrakon sin kixin Xikaha kjuatehe ch'an.

Kjuanchanki sin kixin a chaxin tsoxechon chojni
(Mt. 22.23-33; Lc. 20.27-40)

18 A nta iso sin saduceo kuitsjehe sin ti ch'in
Jests. A ntd ti sin saduceo mé ntachro sin kixin
chaxinhya tsoxechdn chojni tsik'en mé xikaha
chroékjuachaxin sin ti ch'in Jesus ntachro sin Kixin:

19 —Maestro, ch'in Moisés mé tsikjin ch'an xroon
ntachro kixin ti ts'en ijnko savé chojni la ko naxa
tjen ti ichjién ch'dn na ko tsikjich'énahya sin Xjeen
sin nta ti kichd ti nkexro tsik'en mé chrokuakja ti
tjan k'dn a nta ti xjeen sin mé ts'Gna éxi xXjeen ti
nkexro tsik'en.f 20 Kjanch6 k'uéjo yato sin jnkokoa
kicho sin. Ntd ti ch'in sao mé kudkja ch'an ichjién

i 12:19 Deuteronomio 25.5

ch'dn. Nt4 ik'uén ch'adn, kjancho ninkeho xjan
tsikjich'énahya sin. 21 Ntd ti ch'in tsoyo yoxin kudkja
ch'dn ti tjan k'dn ntd k'uén ch'dn koi ch'dn. Nta
kjaxin tsikjich'énahya sin xjan. A ntd ti ch'in nixin
kudkja ch'an ti jehe tjan ntd xikaha konhen inad.
22 Nt4 kayatoé sin k'uéchdnta sin tjan la ko kain sin
ik'uén sin la ko ninkeho xjan kjuich'énahya sin kain
sin. Ntd kjuixixin ntd k'uén tjan kjaxin tjan. 23 Nta
ti6 tsoxechon kain xin chojni la, ¢Nta nkexro ts'6na
xii tjan kixin kayatoé sin tsikotehe tjan? —ichro sin.

24 Nta kjuatehe ch'in Jesus ntachro ch'dn kixin:

—Ntodhya tjenkaydxinrd Kixin tiénxinhyard
nkehe ntachro ti xroon itén Dios la ko chonhyara ti
kjuachaxién Dios. 25 A ntd ti6 tsoxechdn ti chojni
tsik'en la tsoteehya sin la ko tsjanjonhya sin Xjeen
sin kixin tsotehe sin kixin ti sin tsik'en la éxi sin
angel ts'ejo sin nkaya nkajni. 26 A nta ti tsoxechon
ti sin tsik'en, ¢4 Kkjuinchekuaxinhyara ti xroon
tsikjin ch'in Moisés chronka nkexri k'uénixjeexin
Dios ijnko nta yoa tjeche ntachro ch'an xikihi:
“Janhan mé ti Dios tinkachdnki ch'in Abraham la
ko ch'in Isaac la ko ch'in Jacob”?8 27 Méxra ti Dios i
la jehya tinkdchonki ti sin tsik'en. Nahi. Jehe ch'an
mé Dios tinkachonki ti sin tjejochon. Nta jahara la
ima tiénxinhyard kixin Xikaha ichrora tjanchankira
—ichro ch'an.

Tinkehe gntsiimad tjetoan tsik'etoan Dios
(Mt. 22.34-40)
28 Nta kui ijnko ch'in tjako ti ley kjudk'ekinhin
ch'an nkexri kjuachaxin sin ch'in Jesus. Nta

§ 12:26 Exodo 3.6

kuinhin ch'an kixin imd jina kjuatehe ch'in Jesus.
Nta kjuanchanki ch'an ntachro ch'an kixin:

—¢Nkehe ti antsi tjetoan tsik'etoan Dios? —ichro
ch'an.

29 Nta kjuatehe ch'in Jesus ntachro ch'dn kixin:

—Ti nkehe antsi tjetoan tsik'etoan Dios mé tihi:
“Tinhinra kain ra chojni Israel Kixin Inchéni Dios
la mé jnkokod la kohya 1 jnko nkexro. 30 Nt kain
asanra la ko kain kjuaxrexinkaon kuentara la ko
kain fuerza kuéntdra chrotjuéxinrd.”™ Mé xikaha
ti nkehe antsi tjetoan tsik'etoan Dios. 31 A ntd ti
nkehe yoxin tsik'etoan Dios la mé toyohe na mé
ntachro xikihi: “Chrotjuehéra kichuara éxi tjuexinra
asanra,”f la kohya i jnko nkehe antsi ma tjetoan
tsik'etoan ch'an —ichro ch'in Jesus.

32 A nta kjudtehe ti ch'in tjako ninko a ntachro
ch'an kixin:

—Ntod ntachrua tiha, Maestro kixin chaxin
itjen jnkokodxdn Dios la ko kohya i jnko
Dios.¥ 33 Noheni kixin kain asénni la ko kain
kjuaxrexinkaon Kkuénténi la ko kain fuerza
kuenténi chrotjuéxinni Dios la ko chrdétjuéheni
Kiché ni éxi tjuéxinni asénni.§ Tiha mé antsi ma
sinki. A ntd kain ti ko chrok'oydnni chrékjuanjonni
chrochjanxin chritadn altar la kanhyo tjetoan tiha
—ichro ch'an.

34 A ntd ti6 k'uikon ch'in Jesus Kkixin jina
kjuenkayaxin ch'dn Kkjuatehe ch'an ntd ntachro
ch'an Kkixin:

* 12:30 Deuteronomio 6.4-5 TL 12:31 Levitico 19.18 i 12:32
Deuteronomio 4.35 § 12:33 Oseas 6.6

—]Jaha la kjinhya tjen ti kjuachaxin kuénte Dios
—ichro ch'an.

Nta koxakonhen sin ntad ninkexré Kkjuan-
chankiehya sin ch'an i so nkehe.

;Xdnkexro It'é ti Cristo?
(Mt. 22.41-46; Lc. 20.41-44)

35Nt4 ch'in Jesus kjudk'ekjako ch'an ti ninko jié.
Nta kjuanchanki ch'dn ntachro ch'an kixin:

—¢Nkexri Kixin ti sin tjako ti ley mé ntéachro sin
kixin ti Cristo mé ts'axrjenixin ti ch'in David? 36 A
nta ti Nchakuen Dios mé kjuinkitsa ti ch'in David
ntachro ch'an kixin:

Inchéni Dios ntache ti Inchéni Kixin:

“Tjak'e tjana chjina ntiho tsétoan,

tsjixinjian kain Xin ti sin ninkakonhan la tsjachahya
sin ts'etoan sin kixin jahva mé tsétoan”™

37 ¢X& nkexri kixin Cristo chrok'ona xjeen ch'in

David kixin jehe ch'in David ntachro ch'an kixin

Inché ch'an ti Cristo a? —ichro ch'dn,

Nt4 itsjé chojni k'uéjdkinhin sin koxrjinhin sin ti
nkehe kjuako ch'an.

Ch'in Jesus chronka nkexri ch'e ti sin tjako ti ley
(Mt. 23.1-36; Lc. 11.37-54; 20.45-47)

38 Nt ch'in Jesus kjuako ch'dn ntdchro ch'dn
kixin:

—Tankiehyard ti sin tjako ti ley. Jehe sin mé
toxrjinhin sin chrok'uinkdya sin ka Kjinjin la ko
tjiinkaon sin kixin kain ti chojni tsoxeta sin ntia
mé tsjikosdyehe sin. 39 Jehe sin xritjeya sin ti nta
antsi naxrjon ts'ejoyd sin ti nkaxenhen ninko. La
ko kjaxin ti6 satsji sin ti sine sin Xritjeyd sin ti nta

* 12:36 Salmo 110.1

antsi ndxrjon ts'ejokjen sin sine sin. 40 La ko takitsje
sin ntoe chojni k'dn. La ko ch'iyexin sin chojni
kixin isé nixjehe sin Dios kixin chrokuinhin chojni
chrontdachro sin Kixin ima4 jina ti jehe sin. Tisin a mé
antsi ma tsjasote sin —ichro ch'an.

Tiofrenda kjuanjon ijnko tjan K'an
(Lc. 21.1-4)

41 A nta jnkonad mé ch'in Jesus tjetjaxin ch'an
nkaxenhen ninko chok'exin tjen ti ntacajon
tjetoxroyéya ofrenda. Nta tjetsjehe ch'dn kixin
nchonhya chojni tinkdki sin chr'axenhen sin
chichaon ti ntacajon. La ko kjaxin nchonhya ti sin
rico chr'dxenhen sin nchdnhya chichaon ti ntacajon
a. 42Nta kjaxin ntiha mé Kkjui ijnko tjan k'dn noa
tjan nta chr'dxenhen tjan ti ntacajon yaa chichaon
kanhyd tjete sinki. 43 Nta ch'in Jesus k'uiyehe ch'dn
ti sin k'udjiko ch'dn ntachro ch'an Kkixin:

—Chaxin ntaxrjan Kixin ti tjan k'dn noa tjan antsi
tjete k'uikon Dios ti chichaon chr'axenhen tjan ti
ntacajon, a nta ti sin 1 so la kdnhyo 44 kixin kain sin
la 6 chichaon xéhe sin kjuanjon sin. Ntd jehe tjan
la kjonté noa tjan la kjuanjon tjan kain ti chichaon
k'uéchodnta tjan chrok'uite nkehe chrokjone tjan
—ichro ch'an.

13

Ch'in Jesus chronka kixin tsoxtka ninko
(Mt. 24.1-2; Lc. 21.5-6)
1 A nt4 ti6 k'uaxrjexin ch'in Jesus ti ninko jié nta
ijnko ti sin k'udjiko ch'dn ntachro ch'an Kkixin:
—Maestro, kjudnchi naxrjon ti xro la ko ti nchia
tsik'0na —ichro ch'an.

2Ntd kjuatehe ch'in Jesus ntachro ch'dn kixin:

—Atsjehéjaha tinchia jié tsik'6na ni? Tsjixraka
ti yaon la i ninkeho xro ts'ejokjenhya kicho, 1a kain
tiha la tsoxika —ichro ch'an.

Tinkehe tsonhen chjina ti tsjixixin
(Mt. 24.3-28; Lc. 21.7-24; 17.22-24)

3 A ntd sdkjui sin chritadn ti jna Olivo chok'éxin
tjen ti ninko a. Ntiha kjudk'etjaxin ch'in Jesus. Nta
ntiha ch'in Pedro, la ko ch'in Jacobo, la ko ch'in
Juan, la ko ch'in Andrés kjuanchankihi sin ch'an
nkehe, ntachro sin kixin:

4 —Tjinkaonni tsochronka nkesd tsonhen tiha
la ko nkexri tsonoexinni nkesa tsoxiteya kain tiha
—ichro sin.

> Ntad ch'in Jesus kjuatehe ch'dn ntachro ch'dn
kixin:

—ToOxakonhanrd titoéhyard Kixin ninkexro
chrokjuit'ayahyara. 6 Nchonhya chojni tsi
tsontachro sin kixin jehe sin mé Cristo. Nta xikaha
sich'iyehe sin nchonhya chojni.

7°A ntd tio tsinhinra kixin tjanjonko kicho sin la
t'dyan kicho sin la chrakonhyara toxakuanhyara o
jehitsonhen tiha. Kjonté xikaha naxa tsjejehya ch-
jasintajni. 8 Ijnko nacion tsjanjonko i jnko nacidn.
La ntiha la ntaha la tsinki nonte la ko itsjé chjasin
na tsogkjinta la ko ts'ixité sin tsoninkaon sin. Tiha na
nta xrankixixon ti kjuatjoté.

9 *Toxakonhanrd jahara kixin mé tsjikadnrd sin
nkayakon ti sin t'etoan nta ti nkaxenhen ninko
ntiha mé tsjatiaxinra sin.  Jahara t'ichjanxin
tsochjinara ti tjejo ti sin gobernador la ko ti

sin rey kixin tinkachodnkird ti janhan; nta ts-
jachara tsochronkara nkexri tinkachonkira ti jan-
han nkayakon ti jehe sin. 10 Ti naxa ts'itjdyanhya
chjasintajni la mé t'ichjanxin tsinhin chojni kain
xXinnacidn titan jina tsadxin sin. 11 Tid sdtsjikoard sin
tsjikaanrd sin ti tjejo ti sin t'etoan, la toxakuanhyara
nkehe tsjateherd la ko nkehe tsjenkayaxinra. Nahi.
Chronkara ti nkehe kjuanjon Dios tsontachrora ti
hora a, kixin jahyara tsonixjard. Nahi. Nchakuen
Dios mé tsonixja. 12Iso chojni kjonté naxa kjéhya
sin tsjikadn ti kicho sin Kkixin its'en. La ko kjaxin
xikaha iso chojni tsjikaan ti Xjeen sin la ko kjaxin
iso sin tsoninkakonhen sin ti it'é 1a ko iné la tsjikadn
sin kixin its'en. 13 Kainxin chojni chjasintajni
tsoninkakonhanra sin kixin tinkachonkira ti janhan.
A nta tisin tsitoehya tinkdchonki sin ti janhan hasta
tsjixixin na mé tsaa sin.

14°Tsjixrakd ijnko yaon ts'ikonrd tsjak'e ti nkehe
jinahya ti chrokjuak'ehya éxi tsintdchro profeta
Daniel* —nta ti chojni sinchekuéxin ti xroon i mé
chrokuienxin sin ttha—, a nta ti chojni tjejo estado
Judea ts'ikon sin xikaha la satsji sin tsochriin Sin jna
tsjik'ejoma sin. 15 A nta ti sin tjejo chritadn nchiala
i chrdk'uinkajinhya sin, chrok'uixenhya sin nkaxen-
hen nchia chrokuakitsje sinichrén nkehe chonta sin.
16 Nta ti sin tjejé nontee sinla i chrdkjanhya sin naxa
chrdkjuikakja sin iké sin. 17 Ntd noa ti chojni chjin
ts'ejoya ti yaon a la ko ti sin tjejonchekaki xjeen.
18 Chrokjuanchehérd Dios kixin jehya nchakuen
kin chrékénhen tiha. 19 A ntad ti yaon a mé
ima kjuaxroxinhya ts'ejo chojni kixin ninkeho

* 13:14 Daniel 9.27;11.31;12.11

yaon kuénhya xikaha desde ti kjuankixixin Dios
Kjuich'éna ch'an chjasintajni la ko kja xikahya
tsonhen chr'éxin inad. 20 A ntd ti chrokjuanjon
Inchéni Dios kjuachaxin kixin isé chrokdnhen tiha,
nta ninkexro chrokjuacha chrokuad. A ntd nahi la
kuikondéehe ch'an ti sin tsikjeya ch'an nta k'uetoan
ch'an kixin tjoka ts'atsinka ti kjuachrakon a.

21°A ntd jnkojin nkexro tsontachro kixin: “Tsjehé,
ntihi itjen ti Cristo”, o tsontachro sin kixin: “Tsjehé,
ntiha tjen ch'adn”, la titekdkuénhyard sin. 22 Na mé
itsi iso sin tsontachro sin kixin Cristo ti jehe sin la
ko kjaxin itsi iso sin ntodhya tsjako sin la ko tsjasin
sin kjuaxroan jié tjinkaon sin chrokjuich'iyexin sin
chojni, kjonté ti sin tsikjeya Dios. 23 A ntd jahara
chrokdxakonhanrd kain tiha. Tjétjonkara seno kixin
tsonohara kixin xikaha tsonhen.

Itsi ti Xjeen Dios K'0na Chojni
(Mt. 24.29-35, 42-44; Lc. 21.25-36)

24 °Nt4 ts'atsinka ti kjuachrakon la nta ti yaon
la ts'inkaséyanhya, a nta ti nitjé la tsjanjonhya
xrohi. 25 A ntd ti konotsé la ts'anotjenxin nkajni
la ko ti kjuachaxin siin nkaya nkajni la kjaxin
tsinki. 26 Nt4 ts'ikon sin ti Xjeen Dios K'6na Chojni
itsi chrikjan tjui tsikao ti kjuachaxin jié. 27 Nta
tsochr'an ch'an ti sin dngel satsji sin kuenté chjas-
intajni tsjikjendjin sin kain chojni tsikjeya ch'an.

28°Chrokiénxinra ti nkehe sintaydaxian. Exi yohe
ti nta t'ona to higo tio sit'ayan kahnte nta nohara
kixin ts'ixenhen nchakuen séa 29 mé xikaha ti6
ts'ikonra xikaha tsonhen kain tiha nta tsonoaxinra
kixin 6 kuichjina ti tsjeje chjasintajni. 30 Chaxin
ntaxrjan kixin kain tiha tsonhen ti naxa t'enhya ti

chojni siin chjasintajni. 31 A ntda ti nkajni la ko ti
chjasintajni mé ts'itjayan. A nta ti nkehe ntaxrjan
la ts'itjdyanhya, tsoxiteya tiha.

32°A ntd ti yaon la ti hora tsoxiteyd tiha la
ninkexro noehya. Kjaxin noehya ti sin angel tjejo
nkaya nkajni la ko kjaxin ti Xjeen Dios K'6na Cho-
jnila noehya. O jeho It'éni mé nohe.

33 "Méxra chrék'uejotsjehéra,
chrok'uejochonhénrda chronixjehéra Dios Kkixin
noahyara nkesa la ko nkehora tsonhen tiha. 34 Exi
yOhe ijnko chojni satsji kjin, a nta ti naxa satjixinhya
ch'an ntoe ch'an la seno tsochjéhe ch'an xra ti sin
ch'ehe ch'an xra ts'ayakonhen sin ntge ch'dn,
la jnkojnko sin ts'dyéhe sin jnkojnko xra kuente
sin. La ko ts'etuenhen ch'an ijnko ch'in tsjak'e
ts'ayakonhen ch'an ti ntéja nchia. 35 Méxra jahara
chrok'uejotsjehéra kixin noahyara nkesa tsokjan
ti Inché ti nchia a, & ijnko tsontanonte g & ijnko
k'axrdtjen 0 4 ijnko tjetee tsje cochikd o & ijnko
ts'inkaséyan. 36 Ntd xrinahya tsi ch'an ts'itjaxin
ch'dn kixin tjejochrinrd. 37 Mé xikaha tjonkara la
ko xikaha ntatjan kain chojni kixin chrok'uejotsjehe
sin —ichro ch'an.

14

Tjoya sin kixin nkexri tsotsé sin ti ch'in Jesus
(Mt. 26.1-5; Lc. 22.1-2; Jn. 11.45-53)

1 Naxa t'itjdyan iyé yaon ntd tsjasin sin ti kia
pascua, la ko sine sin ti niotja tsikjikohya ti Xxroan
nchek'anki niotja.

Nta tisinnchat'a t'etoan la ko ti sin maestro tjako
ti ley mé kjueya sin kixin nkexri sich'iyehe sin ti

ch'in Jesus kixin tsotsé sin ch'an a nta ts'dyan sin
ch'an. 2Ntda ntachro sin Kixin:

—XKjancho jehya yaon kia chrdkonhen tiha Kkixin
chrok'uixitéhya chojni chrokoninkaon sin —ichro
sin.

Ijinko tjan kuikitexin aceite ndxrjon xraxé ikja
ch'in Jesus
(Mt. 26.6-13; Jn. 12.1-8)

3 A ntd ch'in Jesus kjudk'e ch'dn chjasin Betania
ntoe ch'in Simon, ti ch'in k'uéchonta chinlepra. A
nta ti tjene ch'in Jesus nta xrinahya ikui ijnko tjan
kuikao tjan ijnko xro mé tjia ti aceite xraxe itsjo
nardo, ima tjete tsik'ite. Nta ti tjan a mé kuakitjehe
tjan ti Xxro a nta kuikite tjan kja ch'in Jesus ti aceite
a. *A ntd iso ti sin tjejé ntiha kdninkakonhen sin tjan
ntachro sin kixin:

—c¢Nkekuénte Kjuinchexénhen tjan ti aceite
néxrjon xraxé? 5 Ichd jina chrékoxixin ini ciento
chichaon denario ti aceite a nta ti chichaon a me
chrokuitonhen ti chojni noa—mé xikaha ichro sin
k'uantaxinhin sin tjan.

6 Nta ntachro ch'in Jesus kixin:

—Nté titohérad tjan; ¢nkekuénte t'antaxinhinra
tjan? O nchoxon ti nkehe kjuich'ena tjan. 7 A
nta ti chojni noa la 0 xraxin ts'ejokoara sin la
jina tsjinkitsara sin jnkojin yaon. Nta janhan la
jnkochrixinhya ts'ejoni. 8 Nt4 jehe tjan kjuich'e
tjan kain nkehe tjinkaon tjan tsjanjon tjan. O
seno Kjuincheka tjan xroan cuerpo kuentana kixin
tsoxravana. 9 Chaxin ntdxrjan kixin ti tsjako sin
ti tan jina tsaadxin chojni nkuixin chjasintajni nta
tsochronka sin kixin xikaha kjuich'e ti jehe tjan,

a ntad xikaha tsoxraxinkakonxin sin tjan Kkixin
xikaha kjuich'e tjan —ichro ch'an.

Ch'in Judas kjuinchekji ch'an ti ch'in Jesus
(Mt. 26.14-16; Lc. 22.3-6)

10 A nta ch'in Judas Iscariote mé ijnko teyoxin
sin K'udjiko ch'in Jesus a mé sdkjuitsjehe ch'an ti
sin nchat'a t'etoan kixin tsochronka ch'an nkexri
tsotsé sin ti ch'in Jesus. 11 A ntd jehe sin la chéhe
sin kuinhin sin ntd ntachro sin kixin chaxin tsjanjon
sin chichaon ts'ayéhe ti ch'in Judas. Nta kjuankixin
ch'an kjueya ch'dn nkexri tsochronka ch'dn kixin
tsotseé sin ti ch'in Jesus.

Kjoneko sin ti ch'in Jesus
(Mt. 26.17-29; Lc. 22.7-23; Jn. 13.2-30; 1 Co.
11.23-26)

12 A ntd kui ti yaon xrankixixin kia sine sin niotja
tsikjikohya ti xroan nchek'anki nio tio ts'dyan sin ti
kolélo kuénte kia pascua. A nta ti sin k'udjiko ch'in
Jesus mé kjuanchankihi sin ch'an kixin:

—¢Nketl tjinkdvan satsjini sincheyaxixinni Kixin
sineni kuénte ti kia pascua? —ichro sin.

13Nta k'uetuenhen ch'an iy6 ti sin k'udjiko ch'an
ntachro ch'an Kixin:

—Satjird chjasin Jerusalén ntd ntiha tsoxetara
ijjnko ch'in yama tdéa tjid nta. Ti ch'in a
tsochréhéra. 14 A nta ti nchia ts'ixenhen ch'an
la tsjanchankihira ti inché nchia, tsontachrora
kixin: “K'uetoan ti Maestro Kkixin: ¢Nketi tjen ti

cuarto sinexinko ch'dn ti sin xriko ch'an ti kia
pascua a?”, xikaha mé tsixrora. 15 Nt4 tsjakohara

ch'an ijnko cuarto jié, yoxin piso mé chonta kain

nkehe t'ichjanxin. Mé ntaha mé sincheyaxixinra ti
nkehe sineni —ichro ch'an.

16 Nta jehe sin la sdkjui sin chjasin Jerusalén na
nta éxi chronka ch'in Jesus mé xikaha k'uitja sin.
Nta ti cuarto a meé Kjuincheyaxixin sin ti nkehe sine
sin kuente ti kia pascua.

17 Anta 6 kénto ntd 6 kjuiji ch'in Jesus la ko ti teyd
sin k'udjiko ch'an ti nchia ntiha. 18 Ntd k'uéjo sin, a
nta tio tjejone sin ntd ntachro ch'in Jesus kixin:

—~Chaxin ntaxrjan kixin ijnko ti jahara tjejone
jnkokoa ntihi mé sinchekjirdni —ichro ch'an.

19 Nta jehe sin mé kjuankixin k'udva sin. Nta
kjuankixin sin jnkojnko kjuanchankihi sin ti jehe
ch'an kixin:

—¢Ajanhan ni? —ichro sin.

20 Nta kjuatehe ch'in Jesus ntachro ch'dn kixin:

—TJehe ch'dn mé ijnko ti teyoxinrd, mé ti nkexro
tjenekian jnkokoa plato ntihi. 21 Chaxin ti Xjeen
Dios K'0na Chojni mé tsonhen éxi nixja xroon itén
Dios. Kjanch6 noa ti ch'in sinchekji ch'dn. Ichd jina
ti ch'in a la chrokokjiehya ch'an —mé xikaha ichro
ch'an.

22 Anta nachrohe tjejone sinna ch'in Jesus kudkja
ch'an ijnko niotja, nta kjuanchia ch'an kjuasayé
Dios. Ntd kjuixin nta kochrit'o ch'an ti niotja nta
kjuanjon ch'dn k'udyéhe sin. Ntd ntachro ch'an
kixin:

—Intera4, tthi mé cuerpo kuentana —ichro ch'an.

23 Na ntd kjaxin kudkja ch'dn ijnko vaso na nta
kjuanchia ch'an kjuasayé Dios nta chjéhe ch'an sin
ik'ui sin kain sin ti nkehe tjid. 24 Nt4 ntachro ch'adn
kixin:

—Tihi mé jnina mé chrionkaxin Kixin chaxin tsox-
iteya ti nkehe nixin tsonhen na mé ts'itji kixin
tsadxin nchénhya chojni. 25 Chaxin ntaxrjan kixin
ts'thyajanhan tiinté to uvainad tinaxa tsjixrakahya
ti yaon itsi kjuachaxin kuente Dios, a nta ti yaon
a xik'ia inté to uva nixin —mé xikaha ichro ch'in
Jesus.

Nta ch'in Jests chronka ch'an kixin ch'in Pedro
sinchemd ch'an kixin chonhya ti jehe ch'dn
(Mt. 26.30-35; Lc. 22.31-34; Jn. 13.36-38)

26 Ntd kjuixin itsje sin ijnko himno kuénte Dios
nta sakjui sin ti jna Olivo. 27 Nta ch'in Jesus ntachro
ch'an kixin:

—Ijie tie kain ra tsochrakonra nta tsitonara.
Nta tsoxiteyd éxi ntachro xroon iten Dios Kkixin:
“Ts'0yan sin ti nkexro t'ayakonhen ti kolélo nta
tsokohya nkexro ts'ayakonhen va, a nta tsjichroe
va.”* 28 A ntd ti6 tsoxechdnna nté sdtsjia estado
Galilea nta ntiha tsoxetani —ichro ch'an.

29 Nta ntachro ch'in Pedro Kixin:

—XKjonté kain sin tsitoha sin nta janhan la nahi
—ichro ch'an.

30 Nta ntachro ch'in Jesus kixin:

—~Chaxin ntaxrjan Kixin ijie tie ti naxa tsjehya
kochintoa ydya, la jaha mé sinchemana niya kixin
chonhyana, tsixrua —ichro ch'an.

31 Nt4 itsen kjuatehe ch'in Pedro ntachro ch'dn
kixin:

—Kjonté koina its'én la sintamdahya ti jaha
—ichro ch'an.

La ko xikaha ntachro sin kain sin.

* 14:27 Zacarias 13.7

Ch'in Jesus nixjeexin ch'an Dios ti Huerto Getse-
mani
(Mt. 26.36-46; Lc. 22.39-46)

32 Nt& kjuiji sin ijnko nonte mé it'in Getsemani.
Ntd k'uetuenhen ch'in Jesus ti sin k'uajiko ch'an
kixin:

—Tjejora ntihyé nachrohe janhan tsonixjaha
Dios —ichro ch'an.

33 Nt4 sdkjuiko ch'an ti ch'in Pedro la ko ti ch'in
Jacobo la ko ti ch'in Juan. Ntad kjuankixin ima
k'udva asén ch'an koxakonhen ch'dn. 34 Ntd ntache
ch'an sin kixin:

—Ima t'ava asenna éxi chrok'uén xikaha. Ijie la
ntihyo titohara tjejotsjehérd —ichro ch'an.

35 Ntd sdkjui ch'an ijnko Kkjinhya ntd kjudk'exin
toch'in ch'an. Nta kjuankixin chrénoehe ch'an
Dios kixin chrékjuanjon ch'an kjuachaxin Kkixin
chrokjuasOtehya ch'an ti nkehe chrokonhen ch'an ti
yaon a. 36 A nta ntachro ch'an kixin:

—It'éni jaha. Jaha mé chonta kain Xxin
kjuachaxin na ntd chrdonoghani tsjakjinhinni
kain ti jinahya tsonhenni tsjasoteni jie. Jehya
Kkixin chrokdnhen éxi tjinkaonni jeheni. Nahi. Exi
tjinkavan jaha —ichro ch'an.

37 Ntd kjan ch'dn ntd k'uitjaxin ch'dn ti sin
kuitohe la tjejojua sin. Nt ntache ch'an ti ch'in
Pedro Kkixin:

—Simon, tjechrian jaha. ¢Xa xitjahya
chrokjuak'etsjehé ijnko hora? 38Ijie la tjejotsjehéra
la ko chronoehérd Dios kixin titoehya ch'an ti
Jinahya chrokjuichroerd. Ti asanrd ntachro Kkixin
chrokjuinchexiteyara ti jina kjdncho ti cuérpora la
tsjachahya —ichro ch'an.

39Nté sdkjui ch'dninad chrondehe ch'dn Dios. Nté
0 jehe xikahd xinixja ch'dn. 40 Ntd ikjan ch'an la
0 tjejojua sin inad kixin kuihi sin kotachrin. Nta 1
noehya sin nkexri chrokjuatehe sin. 41 Ntd nixin
saxikji ch'an nta kjan ch'dn nta ntachro ch'an kixin:

—A nta jie tjejochrinra t'ok'ahara. Nta o tjen. A
nta jie kjuixraka ti hora kixin ti Xjeen Dios K'Ona
Chojni ts'ayéhe ti sin chonta jie sinchekjasote sin
ch'dn. 42 Nta t'ayard satsjini kixin 6 kjui ti nkexro
sinchekjina.

Sdakjuiko sin ti ch'in Jesus tsjak'echjina ch'dn
(Mt. 26.47-56; Lc. 22.47-53; Jn. 18.2-11)

43 Naxa tjenixja ch'in Jesus ntd xrinahya Kkjuiji
ch'in Judas, mé ijnko ti teydxin sin kK'udjiko ch'in
Jesus. Nchonhya chojni kjuikao ch'an Kjuijiko sin
chica espada la ko inta. Na mé kjuachaxién ti sin
nchat'a t'etoan la ko ti sin maestro tjako tiley la ko
ti sin tada t'etoan ninko mé kjuixin sin.

4 A ntd ti ch'in Judas mé ti ch'in sinchekji
tsintachro ch'an kixin:

—Ti ch'in sinekian kochito mé jehe tiha la itsera
ch'an satjikoard ch'an —ichro ch'an.

45 Nta Kkjui sin nta tuénxin kdchjinehe ch'in Judas
ti ch'in Jesus nta ntachro ch'an kixin:

—Maestro, Maestro —ichro ch'an.

Na ntd kjoneko ch'dn kochito. 46 A nta ti sin kjuiji
meé tsé sin ti ch'in Jesus, sdkjuiko sin ch'an.

47 A ntd ijnko ch'in tjentaxin ntiha mé kuakitsje
ch'an chica espada kdchrinjin ch'an tatsjon ti ch'in
ch'ehe ti nchat'a t'etoan xra. 48 Nta ch'in Jesus mé
ntache ch'an ti sin a Kixin:

—¢Nkekuénté Kixin éxi chrotsera Xichee mé
xikaha k'uinkakoara chica espada la ko inta kixin
tsotserani? 49 Kain yaon kjuak'é nkaxenhen ninko
kjuakohara, ¢nta nkekuenté tsehyarani? Kjancho
t'ichjanxin xikaha tsonhen kixin tsoxiteya ti nkehe
nixja xroon itén Dios —ichro ch'an.

S0Nt4 kain ti sin k'udjiko ch'dn na mé kuitohe sin
ch'an jehd ch'an ntd sakjui sin.

Ijinko ch'in ntasoa sdkjuixin ch'an ntiha

51 A ntd ijnko ch'in ntasod mé kjaxin tinkachréhe
ch'dn ntiha, a ntd jeho ijnko kamanta tjetsate
ch'dn, nta kjaxin itsé sin ch'dn. 52 Kjanchd ti ké
ch'dn 6 tsitsé sin ntd kjonté tjéchin ch'dn sdkjui
ch'an.

//////

(Mt. 26.57-68; Lc. 22.54-55, 63-71; Jn. 18.12-14,
19-24)

53 Nta sdkjuiko sin ti ch'in Jesus ti ntoe ti nchat'a
ima t'etoan. Ntaha mé tsikdjnkotsé kain ti sin
nchat'a t'etoan la ko ti sin tada t'etoan ninko la
ko ti sin maestro tjako ti ley. 54 Ntd ch'in Pedro
la ikjin tjechréhe ch'an nta kjuiji ch'an ti ntasin
ntoe ti nchat'a ima t'etoan a. Ntaha siche xrohi. A
nta ntiha tjejotjaxin ti sin policia tjejochjixrohe sin,
nta kjaxin ch'an ntaho kuitohe ch'an tjechjixrohe
ch'an.

55 Nt4 ti sin t'etuenhen ti sin nchat'a la ko kain
ti sin t'etoan kjueya sin chojni kixin tsochronka sin
nkehe ti jie chonta ch'in Jesus kixin jina chrok'dyan
sin ch'an. Kjancho ninkexro Kk'uitjahya sin
tsjinkitsa tsochrénka. 56 Kjancho itsjé sin ntachro
sin kjuach'ia 0 t'eka sin ch'an jie Kkixin jnkokdnhya

ti nkehe ntéchro sin. 57 Nta k'uinkatjen iso sin nta
chaxinhya ti jie kjuanchia sin. Nta ntachro sin Kixin:

58 —Jeheni 6 kuinhinni kixin ntachro ch'an kixin
ts'Oxika ch'an ti ninko tsikjich'énaxin chojni tja nta
ini yaon ko4 la ¢ tsjak'e ch'an i jnko ninko jehya
chojni sich'énaf —ichro sin.

59 Kjonté xikaha la jnkokdnhya ti nkehe chronka
sin.

60Nta ti ch'in t'etuenhen ti sin nchat'a k'uinkatjen
ch'an ti tjejo kain sin ntd kjuanchankihi ch'an ti
ch'in Jesus kixin:

—:A ninkehd tjateehya jaha? ¢A chaxin ti jie
t'eka sin ti jaha? —ichro ch'an.

61 Ntd ch'in Jesus tani ch'dn la ninkeho tjateehya
ch'dn. Nta xikjanchanki ti nchat'a t'etopan ntachro
ch'an kixin:

—¢A jaha ti Cristo Xjeen Dios imad tjoa? —ichro
ch'an.

62Nta ntachro ch'in Jesus kixin:

—~Chaxin janhan tiha. Nta chr'éxin ts'ikonra
kixin ti Xjeen Dios K'0na Chojni mé tsjak'etjaxin
ch'antitja chjina kjuachaxin kuénte Dios la ko itjui
mé ts'inkajinxin ch'an nkaya nkajni —ichro ch'an.

63 A nta ti nchat'a t'etoan kdtséchje ch'dn ti iké
ch'an kjuakoxin ch'dn kixin imd ninkaon ch'dn
ntachro ch'an kixin:

—T'ichjanxinhya 1 so chojni tsochronka nkehe.
64 Jahard 6 kuinhinrd kixin k'udntaxinhin ch'an
Dios. ¢Nta nkehe tsixrora? —ichro ch'an.

Nta kain sin kjuatehe sin kixin chrék'uen ch'an.

65 Nt4 ikjé sin la kjuankixin sin kuikite sin ch'an
ntate sin. Na iso sin na k'uikjehe sin ikon ch'dn na

T 14:58 Juan2.19

nta kjuate sin ch'an na ko kjuanchankihi sin ch'an
kixin:

—T06noha kixin nkexro kjuatia —ichro sin.

A ntd ti sin policia kuénte ninko chjéhe sin
nkayakon ch'an.

Ch'in Pedro kjuinchema ch'dn kixin chonhya ch'an
ti ch'in Jesus
(Mt. 26.69-75; Lc. 22.56-62; Jn. 18.15-18, 25-27)

66 Nta ti ntasin nonte itjen ch'in Pedro. Nta ikui
ijnko tjan ch'ehe tjan xra ti nchat'a t'etoan. 67 Nta
K'uikon tjan Kixin tjechjixrohe ch'in Pedro. Nta
koma tjan ch'an nta ntachro tjan kixin:

—]Jaha la kjaxin xrikoa ti ch'in Jesus kjuixin
chjasin Nazaret —ichro tjan.

68 Nta ch'in Pedro kjuinchemd ch'dan ntachro ch'an
kixin:

—Chonhya ch'an la ko nonahya ti nkehe
ntachrua —ichro ch'an.

Nta k'uaxrjexin ch'an ntiha sakjui ch'an ntoja.
Nta xrinahya itsje ijnko kochintoa. 69 Nt4 ti tjan
a mé k'uikon tjan ti jehe ch'dn ntd chénka ti sin
sintaxin ntaha Kixin:

—A nta ti ch'in 1 mé jnkojin ti sin a —ichro tjan.

70 Kjanchd kjuinchemd ch'dn inad. Ntd antsi
chr'éxin ti sin k'uéjontaxin ntache sin ti ch'in Pedro
kixin:

—Chaxin kjaxian jaha tsikjixian estado Galilea
kixin tjatsoanxinni kixin nixja jaha éxi nixja ti jehe
sin —ichro sin.

71Nt4 ch'in Pedro kjuankixin ch'dn kjuinchenohe
ch'an Dios ntachro ch'an kixin:

—~Chonhya ti ch'in ntachrord jahara —ichro
ch'an.



SAN MARCOS 14:72 Ixxx SAN MARCOS 15:5

72 Nta yoxin itsje kochintoa. Nta ch'in Pedro
mé xraxinkaon ch'an kixin nkexri 6 chronka ch'in
Jesus kixin: “Naxa tsotsjehya kochintoa yaya mé
6 tsjixin sinchemdna niya kixin chonhyana.”*
Nta xraxinkaon ch'dn tiha la ntad kjuankixin
ch'dn tsjanka ch'an kixin ntodhya kjuich'e ch'an
Kjuinchema ch'an ti ch'in Jesus.

15

Ch'in Jesus nkayakon ti ch'in Pilato
(Mt. 27.1-2,11-14; Lc. 23.1-5; Jn. 18.28-38)

1 A ntd 6 k'uinkaséyan nta ti sin nchat'a t'etoan
kojnkotséko sin ti sin tadda la ko ti sin tjako ti ley
la ko kain ti sin t'etoan kuénte ninko mé kojnkotsé
sin ikjo kichd sin. Nta kjuixin nta kjuinchenteto sin
ti ch'in Jesus nta kjuikadn sin ch'an ti tjen ti ch'in
Pilato. 2 Ntd ti ch'in Pilato mé kjuanchanki ch'an
ntachro ch'an Kixin:

—:AjahatiReykuente tisinjudio? —ichro ch'an.

Nta kjuatehe ch'in Jesus ntachro ch'an Kkixin:

—XKjaxian jaha ntachrua —ichro ch'an.

3 A nta ti sin nchat'a t'etoan mé k'ueka sin ch'an
nchonhya jie. 4 Ntd ch'in Pilato xikjanchanki ch'dn
inad ntachro ch'an kixin:

—¢Jaha, nkekuenté tjateehya ninkehd? Tsjehé
kixin nchonhya jie t'eka sin ti jaha —ichro ch'an.

5 A ntd ch'in Jesus la ninkehd Kkjuateehya
ch'dn. Nta ch'in Pilato la I noehya ch'an nkehe
tsjenkaydxin ch'an.

I 14:72 Marcos 14.30

K'uayéhe ch'in Jesus kixin sinchekjasote sin ch'an
ntdits'en ch'dan
(Mt. 27.15-31; Lc. 23.13-25; Jn. 18.38—19.16)

6 A nta ch'in Pilato mé kuénhen ch'an kixin ti kia
a tsjanjon ch'dn kjuachaxin kixin satsji ijnko chojni
tjechjina, éxi tjinkaon tsjanchia ti sin tsikojnkotsé
ti kia a. 7 A ntd ntiha tjechjina ijnko ch'in mé
it'in Barrabds, la ko i so sin kuitekakuenhya sin ti
sixreé ntd k'Gydn sin chojni. 8 Nta kui nchénhya
chojni kjuankixin sin kjuanchehe sin ti ch'in Pilato
kixin chrékjuich'e ch'an éxi kain ndné xikaha. 9 Nta
kjuatehe ch'in Pilato kixin:

—:A tjinkdonra tsitoha satsji ti ch'in Rey
t'etuenhen ti sin judio? —ichro ch'an.

10 Mé xikaha ichro ch'dn kixin jehe ch'dn la
0 nohe ch'dn kixin Kkjuachjinoxinhin xriko ti
sin nchat'a t'etopan, a ntad tsé sin ti ch'in Jesus
kjuikénhen sin ch'dn. 11 A ntd ti sin nchat'a t'etoan
a mé KjuinchekoOninkaon sin Kkain ti chojni siin,
ntache sin Kixin ichd jina chrokjuanchia sin kixin
chrék'uatjanta ch'dn ti ch'in Barrabas. 12 Ntd ch'in
Pilato kjuanchanki ch'an ntachro ch'an kixin:

—A nta ti ch'in tikitexinra kixin ch'in Rey
t'etuenhen ti sin judio la ¢nkehe tjinkdonra sit'aha
ch'an? —ichro ch'an.

13Nt4 jehe sin kjuatehe sin k'Gyako sin kjuanchia
sin Kkixin:

—iTjakénkania ch'an ntacruz!

14Nt4 ch'in Pilato mé kjuanchankihi ch'an ti jehe
sin Kkixin:

—¢X4a nkehe ti jinahya kjuich'e ch'an? —ichro
ch'an.



SAN MARCOS 15:15 Ixxxii SAN MARCOS 15:20

Kjancho antsi ma itsen k'Oyako sin kjuanchia sin
kixin:

—iTjakénkania ch'adn ntacruz! —ichro sin.

15 Nt4 ch'in Pilato mé tjinkaon ch'dn sinchex-
iteya ch'dn ti nkehe kjuanchia ti sin k'uixité nta
kuitohe ch'dn kixin satsji ti ch'in Barrabas. Nta
k'uetoan ch'dn Kkixin tsjate sin ti ch'in Jesus. Nta
kjuixin nta kjuanjon ch'adn kjuachaxin kixin ti sin
soldado satsjiko sin ch'an tsjak'enkani sin ch'an
ntacruz.

16 Nt4 ti sin soldado a mé sdkjuiko sin ch'an ti
ntasin ti palacio. Ntaha kojnkotséxin kain ti sin
soldado. 17 Ntd ntiha kuakitsje sin iké ch'dn nta
Kjuinchek'inkaya sin ch'dn ijnko ka Kkjatse tié la ko
kjuak'enkaya sin kja ch'an ijnko corona tsik'Gna
ntach'i. 18 Nta kjuankixin k'uixité sin ntachro sin
kixin:

—Jnkochrixin tsjak'e tsétuenhén ti sin judio
—ichro sin.

19 Na ntd ntavara chjéhe sin ikja ch'dn na ko
ntaté sin kuikite sin ch'an. K'uéjoxin toch'in
sin nkayakon ch'dn Kjuich'eyaxixin sin éxi ima
chrdékjuikosdyehe sin ch'dn. 20Nt tié kjuixin xikaha
kjuich'ehe sin ch'dn kjuanoa sin ch'an nta kuak-
itsjehe sin ch'an ti ka kjatse tié tsikjinchek'inkdaya
sin ch'dn nta Kkjuinchek'inkdaya sin ch'an iké ch'an
Xrdxin Inad. Ntd kuakitsjexin sin ch'dn ntiha
sakjuiko sin ch'dn kixin ntd tsjak'enkani sin ch'dn
ntacruz.

Nta kjuak'enkani sin ch'in Jesus ntacruz
(Mt. 27.32-44; Lc. 23.26-43; Jn. 19.17-27)

21 A ntéa ijnko ch'in tsikjixin chjasin Cirene, mé
it'in ch'an Simo6n, mé xjeen ch'an mé ti ch'in Ale-
jandro la ko ti ch'in Rufo, mé tsikjixin ch'an nontee
ch'dn, ntad k'uatsinka ch'dn ntiha. Nta ti sin soldado
a mé k'uetuenhen sin ch'an kixin tsochréhe ch'an
tsama ch'an ti ntacruz tsjak'enkani ch'in Jesus.

22 A ntd sdkjuiko sin ti ch'in Jesus ijnko tjo
it'in GOlgota, na mé nkivee sin t'axrjexin Kixin
Tjo Calavera. 23 Ntd ntiha chjéhe sin ch'dn
xranvino tsik'ixinkikjanxin xrgan mirra chrok'ui
ch'dn, kjancho k'uihya ch'dn. 24 Nt4 ti sin soldado
kjuak'enkani sin ch'dn ti ntacruz a. Kjuixin nta
Kjuich'exin sin suerte ti ké ch'an kixin tsonohe sin
nkexéhe ti ka satsjiko sin jnkojnko sin.

25 A nta ¢ las nueve nchitjen ti kjuak'enkani
sin ch'an ti ntacruz a. 26 Nta ikja ti ntacruz
kjuak'enkani sin ijnko ntachiso ntsi tsikjin sin nixja
nkekuénte KjuinchekjasoOte sin ch'an na mé ntachro
kixin: “Jehe ch'dn mé Rey kuente ti sin judio”. 27 Na
ko kjaxin k'uéjoyani sin ntacruz yaa ti sichee la
ijnko la nanko chjinalaijnkolandkjon titjen ch'in
Jesus. 28 Na mé xikaha xiteyd éxi nixja xroon itén
Dios ntachro kixin: “Exi y6he ijnko chojni kjuasin
jie mé k'uikon sin ch'an”*,

29 Nta ti sin k'uatsinka ntiha mé kjuanoa sin
ch'an la ko K'udntaxinhin sin ch'an tinkatjia kja sin
ntachro sin kixin:

—Kja na ntachruakixin chrok'oxika tininko, a nta
ini yaon ko la ¢ chrokjuixin chrékjuich'éna inad,t
ichrua. 30 Nchekad asdn jahva tjasinkajinxian ti
ntacruz méhe —ichro sin.

* 15:28 Isajas58.12 T 15:20 Marcos 14.58; Juan 2.19

31Nta ti sin nchat'a t'etoan la ko ti sin tjako ti ley
mé kjuanoad sin ch'an ikjo sin kich6 sin kixin:

—O Kjuinchekad ch'dn chojni 6kjé nta jehe ch'dn
mé xitjahya sinchekad ch'dn asén ch'dn. 32 A
nta chaxin jehe ch'dn ti Cristo ti Rey kueénte ti
nacion Israel nta chrdék'uikonni kixin jeho ch'an
chrokjuinkajinxin ch'an asén ch'an ti ntacruz nta
kjaxin chrokuitekaonni ch'dn —ichro sin.

Kjonté ti yad sin kjaxin tjejoyani ntacruz mé
k'uantaxinhin sin ch'an.

Nta k'uén ch'in Jests
(Mt. 27.45-56; Lc. 23.44-49; Jn. 19.28-30)

33 A nta tié kui chonkixin mé k'uixin tie kuenté
chjasintajni, kOxrjenhen ti sitié hasta las tres kdnjin
34 ntd ti hora a mé itsen k'uéya ch'in Jesus ntachro
ch'an kixin:

—Eloi, Eloi, ¢lama sabactani? @ —ti nkivee
sin mé t'axrjexin kixin: It'éni, It'éni, ¢nkekuénté
kuitohéni?,¥ mé xikaha ichro ch'an.

k'35 Ntd iso sin siin ntiha kuinhin sin, nta ntachro sin
1Xin:

—Tinhinrd kixin t'iyehe ch'an ti ch'in Elias ti ch'in
k'uéchroOnka itén Dios 0sé —ichro sin.

36 Ntd ijnko ti jehe sin siin ntiha kuinkd ch'an
kudkja ch'an ijnko ka ntd kjuinchekjataxin ch'an
vino naxrjonhya nta kjuak'ekjen ch'an ijnko nta
Kjinjin ntd Kjuinchechjina ch'an ti tjen ir'va ch'in
Jesus chrok'ui ch'an ti vino néxrjonhya. Ntachro ti
ch'in a kixin:

—Tsitoheni tsotsjeheni a chaxin tsi ti ch'in Elias
tsjinkajin ti jehe ch'an —ichro ch'an.

I 15:34 salmo22.1



SAN MARCOS 15:37 Ixxxv SAN MARCOS 15:45

37Nta ch'in Jesus itsen k'uiyato ch'dn nta kjuixin
k'uén ch'dn. 3% A ntd ti ka tjenkdkuénxin nkax-
enhen ninko mé yada k'ona k'uichje kjuankixixin
noi la hasta nonte k'uichje. 39 Nta ti ch'in capitan
romano mé tjen ch'an chok'exin ti tjen ch'in Jesus
nta k'uikon ch'an kixin Xikaha 0 kjuixin k'uén ch'an
nta ntachro ch'an Kkixin:

—Chaxin ti nkexro i la Xjeen Dios —ichro ch'an.

40 Kjaxin ntiha k'uejo iso chojni chjin, ikjin
k'uéjo sin tsjehe sin. Tjejoko sin tjan Maria Mag-
dalena la ko 1 jnko tjan Maria na mé ijnko xjeen
tjan it'in Jacobo na mé ti ch'in tsoyo, ichro sin,
la ko 1 jnko mé it'in José. La ko kjaxin ntaha
kjuak'e ti tjan Salomé. 41 A ntd ti chojni chjin
1 mé kuinkachréhe sin ti ch'in Jesus nta kjuikao
sin ch'dn kixin k'uékjinkitsa sin ch'an ti k'uékjak'e
ch'an estado Galilea la ko kjaxin i so chojni chjin
inad chréhe sin ch'an sakjuiko sin ch'dn chjasin
Jerusalén.

Nta xravd ch'in Jesus
(Mt. 27.57-61; Lc. 23.50-56; Jn. 19.38-42)

42 A ntd 6 kontd ti yaon a mé ti yaon t'dyaxinhin
sin kixin ti xrankixixin ti yaon t'gk'éhe sin, 43 mé kui
ijnko ch'in it'in José chjasén ch'an mé Arimatea.
Jehe ch'dn mé koi ch'an t'etoan ch'an ti xra kueénte
ti sixreé. Kjaxin jehe ch'an tjechonhen ch'an itsi ti
kjuachaxin kuente Dios. Chrakonhya ch'an sakjui
ch'an ntoe ch'in Pilato kjuikjanchia ch'an ti cuerpo
kueénte ch'in Jesus. 44 Nta ch'in Pilato chrakon ch'an
kixin 0 tsikjixin tsik'en ch'in Jesus, nta k'uiyehe
ch'an ti ch'in capitadn a kjuanchankihi ch'an kixin
4 chaxin xikaha kénhen. 45 Ntd chroénka ti ch'in

capitan kixin chaxin ¢ kjuixin k'uén ch'an. Nta
kuinhin ch'in Pilato xikaha nta kjuanjon ch'an
kjuachaxin Kkixin tsjikakja ch'in José ti cuerpo
kueénte ch'in Jesus. 46Nta ch'in José mé k'uena ch'an
ijnko ka sdbana naxrjon. Nta kjuinkajin ch'an ti
cuerpo kuénte ch'in Jesus, a nta jehe ti ka a mé
Kjuinchek'isimd ch'an ti cuerpo kuénte ch'an. Nta
kjuak'enkaya ch'dn ijnko toye tsixraya itjo. Nta
ijnko xro jié mé k'uikjexin ch'dn ti ntoja ti toye. 47 A
nta ti tjan Maria Magdalena la ko ti tjan Maria iné
ch'in José mé k'uikon sin nketi xrava ch'an.

16

O xechén ch'in Jestis
(Mt. 28.1-10; Lc. 24.1-12; Jn. 20.1-10)

1 A nta ti6 k'udtsinka ti yaon t'ok'éhe sin nta ti
tjan Maria Magdalena la ko ti tjan Maria iné ch'in
Jacobo la ko ti tjan Salomé mé k'uena sin xroan
Xraxe satsjiko sin sincheka sin ti cuerpo kuente
ch'in Jesus. 2 Ntd imd nchitjen ti yaon xrankixixin
tl semana mé kjuiji sin ti tOye tsixrava ch'dn, na mé
6 kjuiton yaon. 3 A ntd jehe sin mé tinkakjo kicho
sin Kkixin:

—¢Xa nkexro ti chrdkuakjlinhinni ti xro tjekjéxin
ti toye? —ichro sin.

4 A ntd xrinahya k'uikon sin kixin 6 tsikjixin
tsikjlin ti Xro jié tjekjéxin ti toye Kixin i tjenhya éxi
k'uékjak'e send. > Ntd kjuiji sin ikon ti tOye ntd
k'uikon sin Kixin tjetjaxin ijnko ch'in ntasoa ti tja
sin chjina tjenkaya ch'dn ka Kjinjin tjod ntd ima
chrakon sin k'uikon sin. 6 Nta ntachro ch'an kixin:

—Chrakonhyara. O nona kixin xritjéyard jahara
ti ch'in Jesus tsikjixin chjasin Nazaret kjuak'enkdni
ch'dn ntacruz. Nta 0 tsixechdn ch'an i kohya ch'an
ntihi. Tsjehérd ti tsikjak'e sin ch'dn. 7 Nta satjird
tjichenkard ti sin k'uék'ajiko ch'dn la ko ti ch'in
Pedro kixin ti ch'in Jesus send satsji ch'an estado
Galilea nta ntaha tsoxetara ch'dn éxi tsichronka
ch'an —mé xikaha chronka ti ntasoa a.

8 Ntd ti chojni chjin a mé sakjuixin sin ti tsixrava ti
ch'in Jesus imad sixranka sin chrakon sin. Nta naxa
chenkahya sin ninkexrd kixin chrakon sin.

Ch'in Jesus titaya xeta ti tjan Maria Magdalena
(Jn. 20.11-18)

9 Tio tsikjixin tsixechdon ch'in Jesus nchitjen ti
yaon xrankixixin semana nta titaya xeta ch'dn
saoxin ti tjan Maria Magdalena na mé jehe tjan
tsikakitsjexin ch'dn yato nchakuen ti jinahya. 10 Nt4
sékjuichenka tjan ti sin k'uék'ajiko tijehe ch'ant'ava
Sin tsjanka sin. 11 A nt4 ti6 kuinhin sin kixin tjecho6n
ti ch'in Jesus kixin xikaha tsik'ikon tjan la kjonté
kuitekakonhya sin.

Iyo sin k'uék'ajiko ch'in Jesus titaya k'utkuén sin ti
jehe ch'an
(Lc. 24.13-35)

12 A ntd chr'éxin ntd iyo6 ti sin a titaya k'uikuen sin
ti ch'in Jesus, 0kjé nkexri tsjehe ch'dn. Ti sin a mé
tjejotji sin ntia satsji sin ijnko nonte. 13 A nta jehe
sin sdkjuichenka sin ti sin 1 so a; la kjonté xikaha la
kuitekakonhya sin.*

* 16:13 Lucas 24.13-35

Ch'in Jesus k'uetuenhen ch'an ti sin k'uék'ajiko
ch'dn ti xra sich'e sin
(Mt. 28.16-20; Lc. 24.36-49; Jn. 20.19-23)

14 A ntd ti6 kjuixixin la titaya k'uikon ti tejnko sin
tl jehe ch'dn ti tjejone sin. Nta nixjehe ch'dn sin
kixin nkekuenté icha asén sin tsikitekakuenhya sin
ti sin tsik'ikon kixin tsixechon ch'dn. 15 Ntd ntdche
ch'an sin kixin:

—Satjird kuenté chjasintajni tjakohérd kain xin
chojni ti tan jina tsadxin sin. 16 T nkexro tsitekaon
la tsikite la mé tsad. A nta ti nkexro tsitekakonhya
na mé tsjasote. 17 Ntd ti sin tsinkdchdnki ti janhan
mé tsjasin sin kjuaxroan Kkixin kjuachaxin nina
tsakitsjexin sin ti nchakuen ti jinahya chonta chojni
la ko tsonixja sin Okjé nkiva. 18 Kjonté konche
chrotsé sin la kohya nkehe tsonhen sin la ko kjonté
chrok'ui sin ijnko nta chonta veneno la kohya
nkehe tsonhen sin. Kjaxin ts'ejotja tja sin chojni
nihi la tsitghe sin jina.

Ch'in Jesus chriin ch'dn nkaya nkajni
(Lc. 24.50-53) .

19 Nta ¢ kjuixin nixjehe Inchéni Jesus ti jehe
sin nta sdkjui ch'an nkaya nkajni. A ntd ntiha
kjudk'etjaxin ch'adn ti tja chjina Dios. 20 A nta
jehe sin sakjul sin nkuixin sdkjuikjako sin ti tan jina
tsadxin chojni. A ntd jehe Inchéni mé Kjuinkitsa
ch'an ti sin a la ko kjuachaxién ch'dn mé kjuasixin
sin kjuaxroan kixin titha mé tsonoexin ti sin
tjejotinhin Kixin chaxin nkehe kuénte Dios kjuako
sin. Amén.

